
Давоми 2-саҳифада.

Раис ваколат муддати 5 йилга узаядими?

“Маҳаллада дув-дув гап”“Маҳалла 
еттилиги”га 
янги ваколат 
берилди

“Еттилик” 
неча соат 
ишлаши 
керак?

ФИКР

Маҳалла ходимлари туну кун аҳоли 
хизматида. Айрим вақтлар дам олиш 
кунлари ҳам аҳоли мурожаатлари билан 
шуғулланиш, тўй-ҳашам, маросимларни 
тартибга солиб туришга тўғри келади. 
Хўш, қонунчилик бўйича маҳаллада 
меҳнат муносабатлари қандай тартибга 
солинади? Раиснинг иш вақти расман 
белгиланганми?

Бу саволларга Вазирлар Маҳкамаси-
нинг 2017 йил 28 ноябрдаги тегишли қа-
рори билан тасдиқланган “Фуқароларнинг 
ўзини ўзи бошқариш органларида меҳнат 
муносабатларини тартибга солиш тўғриси-
да”ги Низомдан жавоб топиш мумкин. Бунда қонунга маҳалла раиси сайловини умумий, 

тенг, тўғридан-тўғри сайлов ҳуқуқи асосида яширин 
овоз бериш орқали ўтказиш, маҳалла раисининг ва-
колат муддатини 3 йилдан 5 йил муддатга узайтириш 
каби масалалар бўйича ўзгартиришлар киритилади. 

Ҳақли савол туғилади: 2019 йилда раисларнинг ва-
колат муддати 2,5 йилдан 3 йилга узайтирилган бўлса, 
уни яна 5 йилга узайтиришга қандай зарурат туғилди?

Бугун ҳар қандай масалани маҳалла даражасида 
ҳал этишга урғу қаратиляпти. Шунга кўра, давлат ўз 
зиммасидаги кўплаб вазифаларни маҳаллага ўт-
казяпти. Барча аҳоли қатламини қамраб олиш учун 
маҳалла раиси, ҳоким ёрдамчиси, ёшлар етакчиси, 
хотин-қизлар фаоли, ижтимоий ходим, солиқ ва про-
филактика инспекторидан иборат “еттилик” тизими 
жорий этилди.

Ўрганишларда аниқланган камчилик-
ларнинг асосий қисми жойида ҳал этил-
ди, муддат талаб этадиганлари ишлаб 
чиқиладиган “йўл харитаси”га киритили-
ши белгиланди. Сектор раҳбарлари би-
лан келгуси вазифалар белгилаб олинди.

Жойларда томорқадан фойдаланиш, 
маҳалла тизимида яратилган имкони-
ятлар, “еттилик” тизими ва “Сайхунобод 
тажрибаси” доирасида амалга оширил-
ган ишлар билан танишилди. Хусусан, 
Фориш туманидаги Мусоқул Оролов 

“Ажралишлар сони
нега ортиб боряпти?”

“Кредит лимити “драйвер” ва аҳоли 
сонидан келиб чиқиб белгиланса...”

Фарзандини хор қилишдан ор қилмаган одамлар
“Қизил” 

тоифадаги 
ҳудуд ҳозир 
осойишта ва 

хавфсиз

Шу муаммони ҳал этиш мақсадида “Маҳалла ва оила” 
мактаби ташкил этиш таклифини ишлаб чиқдим.

Зулм, аёвсиз муносабатнинг илди-
зини топиш, керак бўлса, таг-томи-
ри билан суғуриб ташлаш керак...

Чунки қайсидир йўналишдаги тадбиркорлик кўп,
қайси бири озроқ маблағ талаб қилади. 4-с.3-с.

6-с.

8-с.

Президент Шавкат Мирзиёев 
раислигида ўтказилган 

йиғилишларда “маҳалла еттилиги” 
зиммасига қатор вазифалар 

юкланди, тегишли ваколатлар 
берилди

29 март, “Яшил макон” лойиҳаси доира-
сида баҳорги экиш мавсумини ташкил 
қилиш ҳамда чиқиндилар билан ишлаш 
тизимини такомиллаштириш юзасидан 
видеоселектор йиғилиши ўтказилди.

Бу йил баҳорда “Яшил макон” лойиҳаси 
доирасида 125 миллион туп кўчат экиш 
белгиланган. Маҳалла фаоллари, бошқарув 
сервис компаниялари ушбу ҳудудларда 
кўчатлар экилишига бош-қош бўлади. Жой-
ларда 444 та яшил боғ ва 160 та жамоат 
парклари ташкил қилинади, “Менинг боғим” 
лойиҳаси ишга туширилади.

Кўп қаватли уйларда яшовчи аҳолига 
Экология жамғармаси ҳисобидан махсус 
чиқинди қоплари бепул берилади, улар 
чиқиндини белгиланган тоифага ажратиб, 
шохобчага олиб боради. Тадбиркорлар 
қайта ишланадиган фойдали чиқиндини 
аҳолидан сотиб олади.

Чиқиндиларни олиб кетиш хизмати 
яхши бўлиши учун тўлов интизоми керак. 
Шу боис бу борада янги тартиб йўлга қўйи-
лади. Унга кўра, “маҳалла еттилиги”га ҳуду-
дида аслида кўрсатилмаган хизмат бўйича 
нореал қарзни ҳисобга олмаслик ваколати 
берилади. Бу орқали хизмат кўрсатилмаган 
ҳудуд учун дебитор қарздорлик ёзиб қў-
йишдек адолатсиз амалиётга чек қўйилади.

КУН НАФАСИ “ЯНГИ ҲАЁТ УЧУН, ЯНГИ ЎЗБЕКИСТОН УЧУН!”

МЕҲНАТ ҲУҚУҚИ

Президент 
қарорига 
кўра, 
“Фуқаролар 
йиғини раиси 
сайлови 
тўғрисида”ги 
қонуннинг 
янги таҳрири 
лойиҳаси 
ишлаб 
чиқилади.

Республика ишчи гуруҳи Жиззах вилоятидаги Арнасой, 
Дўстлик, Фориш, Ғаллаорол, Зарбдор, Бахмал ва Шароф 
Рашидов номидаги туманларда аҳоли муаммоларини 
ўрганди, “маҳалла еттилиги” фаолиятини таҳлил қилди

“Мамлакатимиз пойдевори,
бу – маҳалла...”

Маҳалланинг иқтисодий замини мустаҳкам бўлса,
барқарорлик, тараққиёт бўлади

Давоми 2-саҳифада.

Давлат раҳбари 
ташаббуси билан маҳалла 
раисига “олтита қанот” 
— ҳоким ёрдамчиси, ёшлар 
етакчиси, хотин-қизлар 
фаоли, ижтимоий ходим, 
солиқ ва профилактика 
инспектори бириктириб 
берилди.

ТАШРИФДАН СЎНГ...

Марғуба ТОЖИЕВА,
Шайхонтоҳур туманидаги
“Гулбозор” маҳалласи раиси.

Ўзгаришларни “Гулбозор” маҳалласи 
мисолида айтсам, эндиликда улар билан 
шу вақтгача бажара олмаган юмушларим-
ни бажаришга имкон туғилди. Биргина 
мисол: авваллари бир ўзим маҳалладаги 
бирорта хонадонга кириб, уларнинг му-
аммоларини ҳал этиш учун ойлаб ташки-
лотлар эшигида сарғаярдим. Ҳозир Пре-
зидент ҳамма ташкилотларни ишхонамга 
— маҳаллага олиб келиб берди.

Олдинлари маҳаллада тўй қилиб, ке-
лин тушириб, қиз узатишда жуда ҳижолат 
бўлардик. Чунки қинғир-қийшиқ, қоронғу 
кўчалар, асфальт кўрмаган ички йўллар 
маҳалланинг икки йил олдинги манзара-
си эди. Бугун вазият тамомила ўзгарди. 
Президент маҳаллани яёв кезар экан, фа-
оллар, нуронийлар билан мулоқотининг 
асосини ҳам муносиб турмуш даражасига 
эришиш масаласи ташкил қилди.

Маҳалла 
ўтган йили 

жиноятчилик 
ва ишсиз-

ликдан холи 
ҳудудга ай-

лантирилган. 
Бунга қандай 

эришилди, 
дейсизми? 

номли маҳаллада Сайхунобод тумани-
даги «Иттифоқ» ҳамда Уйчи туманидаги 
«Қумтепа» маҳаллалари тажрибаси ми-
солида «Бир маҳалла – бир маҳсулот» 
тамойили асосида аҳоли даромадларини 
ошириш борасида амалга оширилаётган 
ишлар ҳолати ўрганилди. Картошка, 
саримсоқпиёз ва пиёз етиштираётган, 
боғдорчилик ташкил этаётган хонадон-
лар кўздан кечирилди.



ШАВКАТ МИРЗИЁЕВнинг 
таклифига биноан 
Қозоғистон Президенти 
Қасим-Жомарт Тоқаев
ташриф билан 
мамлакатимизда
бўлди.

Президент
ЯНГИ ТОШКЕНТ
ҳудудида бир қатор 
объектлар қурилишини 
бошлашга бағишланган 
маросимда иштирок
этди. 

Шавкат Мирзиёев 
Тошкент шаҳри 
Юнусобод туманидаги 
5-УМУМТАЪЛИМ 
МАКТАБИда
бўлди. 

Низомга асосан, маҳалла раиси ва 
ходимларининг иш тартиби қирқ со-
атлик ва олти кунлик иш ҳафтаси-
дан келиб чиққан ҳолда, Фуқаролар 
йиғини кенгаши тасдиқлайдиган ички 
тартиб-қоидаларга кўра белгиланади. 
Маҳаллада қонунчиликда белгиланган 
ваколатларни амалга ошириш бўйича 
фуқаролар йиғини фаолиятини ташкил 
этишнинг ўзига хос хусусиятлари ино-
батга олиниб, иш вақтининг жамланган 
ҳисоби юритилади ва иш куни соат 
07-00 дан 22-00 гача тақсимланади.

Маҳалла ходимларининг мослашти-
рилган иш вақти жадвалини ходим-
ларнинг лавозим мажбуриятларини 
бажаришини оптималлаштиришни 
ҳисобга олган ҳолда — фуқаролар 
йиғини раиси, маҳалла раисининг иш 
вақти жадвалини — Фуқаролар йиғи-
ни кенгаши белгилайди. Иш жадвали 
уларнинг бевосита фуқаролар йиғини 
биносида бўлиш вақти кўрсатилган 
ҳолда умумий кўринадиган жойда осиб 
қўйилади.

Маҳалла раиси ва ходимларига 
ҳар йили 24 кунлик ҳақ тўланадиган 
меҳнат таътили берилади.

“Еттилик” 
неча соат 
ишлаши 
керак?

МЕҲНАТ ҲУҚУҚИ

Давоми. Бошланиши 1-саҳифада.

Давоми. Бошланиши 1-саҳифада.

2 апрель, Президентга миграцияни 
тартибга солиш ва меҳнат мигрант-
ларини қўллаб-қувватлашга қаратил-
ган таклифлар тақдимот қилинди.

Охирги икки йилда Ташқи меҳнат 
миграцияси агентлиги 70 минг кишини 
ривожланган давлатларга юборган. Ле-
кин айрим одамлар малака талаб қил-
майдиган ўлкаларга ўзлари мус тақил 
равишда кетяпти. Уларнинг меҳнат ва 
яшаш шароитлари, касби, даромади 
турлича. 

Эндиликда Бандлик вазирлиги ҳу-
зуридаги Ташқи меҳнат миграцияси 
агентлиги давлат муассасаси шаклида 
бошқарув органига айланади. Буюк 
Британия, Германия, Польша, Венгрия, 
Япониядаги элчихона ва консуллик-
ларда меҳнат миграцияси бўйича ат-
таше, Саудия Арабистонида агентлик 
вакили лавозими жорий қилинади. 

“Хорижга иш – маҳалладан” та-
мойили йўлга қўйилади. Бунда ҳоким 
ёрдамчиси, ёшлар етакчиси хорижда 
ишлаш истагида бўлган фуқарони 
аниқлаб, “Онлайн маҳалла” платформа-
сига киритади. Номзодлар хориждаги 
иш берувчилар танловларига жалб 
қилинади.

Мигрантларнинг ишчи виза, йўл 
чиптаси, хорижий тил ва касб бўйича 
малакани баҳолатиш харажатлари 
қисман қопланади. Меҳнат миграция-
сидан қайтган фуқароларга “Сайхун-
обод тажрибаси” асосида томорқада 
маҳсулот етиштириб, даромад олиши 
учун молиявий кўмак берилади.

Тиббий муассасалар миграциядан 
қайтган шахслар ва уларнинг оила 
аъзоларини бепул тиббий кўрикдан ўт-
казади. “Инсон” марказлари ота-онаси 
хорижда меҳнат қилаётган болаларга 
ижтимоий ёрдам кўрсатади. Меҳнат 
миграциясидан қайтганларни ишга ол-
ган корхонага ҳар бир ходим учун бир 
йил давомида Бандликка кўмаклашиш 
жамғармасидан ойига 500 минг сўм 
субсидия берилади.

Президент Матбуот хизмати
ахборотлари асосида тайёрланди.

“Маҳалла 
еттилиги”га 
янги ваколат 
берилди

КУН НАФАСИ

Давоми. Бошланиши 1-саҳифада.

Раис ваколат 
муддати 5 йилга 
узаяди

ФИКР

“Мамлакатимиз 
пойдевори,

бу – маҳалла...”

“Гулбозор” — Тошкентнинг 
тарихий қисмида, Чорсу 
бозори ёнида жойлашган. Бу 
ерга йилнинг барча мавсумида 
хорижий туристлар кўп келади. 
Шу боис ҳудуд туризм хизмат-
ларига ихтисослаштирилди. 
Кўча ва уйларда пойтахтнинг 
қадимги кўринишини сақлаб 
қолган ҳолда қўшимча шаро-
итлар яратилди. Хусусан, барча 
коммуникация тармоқлари 
ер остидан ўтказилди. Кўча 
бошида тарихий дарвоза қайта 
тикланди. Ўймакор устунли 
катта айвон, унга яқин жойда 
ҳовуз барпо этилди. Миллий 
каштачилик ва ҳунармандчи-
лик устахоналари, новвойхона, 
миллий ошхоналар, заргарлик 
дўконлари ташкил қилинди. 
“Нон тарихи” ва “Қадимги 
Тошкентга саёҳат” номли 
кўргазмалар очилди. Уч юлдузли 
меҳмонхона бунёд этилмоқда. 
Бир сўз билан айтганда, бу ерда 
сайёҳлар қадимийлик ва мил-
лийлик муҳитини ҳис этади. 

Хотин-қизлар бандлиги 
давлат раҳбарининг дои-
мий эътиборида. Маҳаллага 
ташриф аввалида Прези-
дентнинг илк саволи ҳам шу 
бўлди: “Маҳалладаги аёлларни 
қандай рози қиламиз?” Энг 
маъқул ечим — касаначилик. 
Бу жиҳат маҳалладаги миллий 
кийимлар дўконида ўз аксини 
топган. Президент ҳунарманд 
хотин-қизлар билан суҳбатла-

шиб, аёлларни маҳалланинг 
ўзида ишли қилиш лозимлиги-
ни таъкидлади.

Шавкат Мирзиёев маҳалла-
даги сумалак сайлида иштирок 
этди. Маҳалладошларимиз 
давлат раҳбарига ҳудуддаги 
ўзгаришлар, одамлар ҳаёти 
ҳақида сўзлаб берди. Бу ерда 
2 670 нафар аҳоли яшайди. 
Савдо, ҳунармандчилик ва 
хизмат кўрсатиш ривожлан-
гани натижасида маҳалла 
ишсизликдан ҳоли ҳудудга 
айланган. “Хавфсиз ҳудуд” 
тизими жорий этилган. 

Шу куни давлат раҳбари 
халқ депутатлари Тошкент 
шаҳар Кенгашининг навбатдан 
ташқари сессиясида ишти-
рок этди. Президент бугунги 
кундаги долзарб масалаларга 
тўхталиб: “Ҳар қандай бино 
ташқи таъсирларга бардош 
бериши учун унинг пойдево-

ри мустаҳкам бўлиши шарт. 
Мамлакатимиз пойдевори, бу – 
маҳалла. Маҳалланинг иқтисо-
дий замини мустаҳкам бўлса, 
одамлар даромади кўпайиб, 
яхши яшашга уйи, боласини 
ўқитишга шароити бўлса, 
эртанги куни учун хотиржам 
бўлса, шунда барқарорлик, та-
раққиёт бўлади”, — деди.

Аҳоли даромадларини 
ошириш бўйича ишга солин-
маган имкониятлар кўрсатиб 
ўтилди. Хусусан, “Юнусобод та-
жрибаси” яратилиб, энди банк 
филиаллари фақат мижознинг 
ҳисоб-рақамига хизмат кўр-
сатувчи эмас, балки ўзининг 
йирик мижозлари ва маҳалла 
ўртасида “кўприк” бўлади. Иш 
ўрни яратган мижозларга кре-
дит фоизи тушириб борилади. 
Ҳоким ёрдамчилари ишсиз-
ларни тадбиркорлар талаби 
асосида ўқитади.

Бу ташаббус 
ишга янада 
масъулият 
билан ёнда-
шиш, ҳар бир 
оиладаги 
муҳитни 
ўрганиш, 
эҳтиёжман-
дларга кўмак 
кўрсатиш, 
маҳаллани 
аҳолига энг 
яқин халқчил 
тузилмага 
айланти-
ришга хиз-
мат қилади.

Маҳалланинг иқтисодий замини мустаҳкам 
бўлса, барқарорлик, тараққиёт бўлади

Обод маҳаллага — электромобиль

Давлат раҳбари маҳалла раислари ва нуронийлар 
миллий қадриятларимизни тиклаб, маҳаллаларда 
дарахт ва гуллар экиш, ҳудудни ободонлаштириш, 
шароити оғир оилалар, ёлғиз қариялар, имконияти 
чекланган одамларни ҳолидан хабар олиб, уларнинг 
кўнглини кўтариш муҳимлигини таъкидлади. Бу борадаги 
фаолликни рағбатлантириш мақсадида танлов ўтказиб, 
йил якуни билан энг намунали маҳаллага электромобиль 
совға қилиш ташаббусини билдирди.

Латофат НОСИРОВА.
Бухоро вилояти.

“Ногирон 
болам бор, 
пенсияга 
қандай 
чиқаман?”

Иш ҳажми кўпайганидан кей-
ин уларни тақсимлаш, “еттилик” 
вакилларининг бошини бирлашти-
риш, ҳудуддаги муаммоларни ҳал 
этиш учун маҳалла раиси тажри-
бали, одамлар кайфиятини, яшаш 
тарзини яхши биладиган инсон 
бўлиши керак. Тажриба эса 2 ёки 
3 йилда йиғилмайди. Қолаверса, 
3 йил муддат раисларнинг ўз би-
лим ва бошқарув қобилиятларини 
тўлиқ намоён этиши учун етарли 
эмас эди. Дейлик, маҳалла раиси 
камбағал оилаларни бу тоифадан 
чиқариш, ҳудудда янги лойиҳа-
ларни амалга оширишда ташаббус 
кўрсатса, буларнинг барчасини 
бажаришга 3 йил вақт камлик қи-
ларди. 

Эндиликда янги қонун лой-
иҳаси билан фуқаролар йиғини 
раисининг ваколат муддати 5 
йилга узайтирилиши уларга ўз 
маҳоратини тўлиқ намоён этиши 
учун кўпроқ имконият яратади. 
Шунга кўра, бундан буён 5 йилга 
сайланадиган маҳалла раислари 

ҳудудни ижтимоий-иқтисодий 
ривожлантириш, аҳоли турмуш 
фаровонлигини юксалтириш би-
лан бирга, маҳалладаги ҳар бир 
оила, ҳар бир инсон тақдири учун 
масъулиятни зиммасига олишга 
қодир фидойилар бўлиши, маҳал-
ла аҳлининг фикр-ўйлари, мақ-
садларини иш фаолияти орқали 
ифода этиши талаб қилинади. Раис 
ўз ишининг устаси бўлиши, вази-
фаларини яхши англаши, сидқи-
дилдан меҳнат қилиши, намунали 
иш тажрибаларини оммалашти-
риши лозим.

Яна бир гап: 5 йиллик муддат 
раисдан катта масъулият талаб қи-
лади. Зеро, бу ўринда энди маҳал-
ла раислари айрим ўринларда 
учраётган салбий ҳолатлар — та-
шаббус ва фидойилик кўрсатмас-
лик, маҳаллага дам олиш маскани 
сифатида қараш, ўз устида ишла-
маслик, тажриба орттирмаслик, 
ҳудудга мос илғор иш тажрибала-
рини яратмасликдан Маҳалла ис-
лоҳотлар жараёнида фаол бўлиши, 
ундан узилиб қолмаслиги лозим.

Санжар ИСМАТОВ.

СЎРАГАН ЭДИНГИЗ...

— Ногирон болам бор. 
Фақат унга ғамхўрлик 
қиламан. Пенсия ёшигача 
ҳеч қаерда ишлай олмасам, 
менга пенсия тайинлана-
дими? Пенсияга эртароқ 
чиқишим мумкинми?

Ишчи гуруҳ аъзолари Дўст-
лик туманидаги ўрганишлар 
давомида “Манас” маҳалласи-
да яшовчи Дилфуза Йўлчиева 
хонадонига ташриф буюрди. 
Айни пайтда хонадон аъзолари 
иссиқхона, шунингдек, картошка, 
пиёз, қулупнай, томидор, парран-
дачилик каби сердаромад соҳа-
ларни бирдек олиб бормоқда. 

Бундан ташқари, оила аъзолари 
кўчатлар етиштиришнинг ҳа-
дисини олишган. Дилфуза Йўл-
чиева дастлаб ишларни кредит 
маблағлари асосида бошлаган 
эди. Бугун ҳалол меҳнат эвазига 
топган даромадлари ҳисоби-
дан кредит маблағларини тўлаб 
бўлди.

Арнасой  туманида  ҳам 
“маҳалла еттилиги” фаолияти, 
ёшлар билан ишлаш тизимини 

самарали ташкил этиш ҳамда 
томорқадан унумли фойдала-
ниш бўйича “хонадонбай” ўр-
ганишлар олиб борилди. Бу 
борада тумандаги “Гулбаҳор” 
ва “Бўстон” маҳаллаларида 
йўлга қўйилган тажриба таҳ-
лил қилинди. Хусусан, “Бўстон” 
маҳалласида истиқомат қилув-
чи Шерзод Ғайбуллаев ҳоким 
ёрдамчиси тавсияси асосида 
имтиёзли кредит олиб, 2 сотих 
майдонда помидор кўчатлари 
етиштирмоқда. Қолаверса, яна 
икки кишини иш билан таъмин-
лаган.

Ўзбекистон маҳаллалари 
уюшмаси ташаббуси билан Фо-
риш ва Ғаллаорол туманларида 
ташкил этилган “Янги ҳаёт учун, 
янги Ўзбекистон учун!” шиори 
остидаги “Маҳаллада дув-дув 
гап” маданий-маънавий тадбири 
ҳудуддаги маҳаллалар аҳолиси, 
нуронийлар, ёшларни бир дав-
рага жамлади. Уларда ижро этил-
ган куй-қўшиқлар, ҳарбийлар-
нинг ватанпарварлик руҳидаги 
чиқишлари иштирокчиларга 
кўтаринки кайфият улашди. Ўрга-
нишлар доирасида эҳтиёжманд, 
кам таъминланган оилаларга 
саховат ёрдамлари кўрсатилди.

Республика ишчи гуруҳининг 
ўрганишлари давом этмоқда.

Давоми. Бошланиши 1-саҳифада.

Давоми. Бошланиши 1-саҳифада.

“Маҳаллада дув-дув гап”
“ЯНГИ ҲАЁТ УЧУН, ЯНГИ ЎЗБЕКИСТОН УЧУН!”

Анвар ИБРАГИМОВ,
Тошкент шаҳар 
суди судьяси:

— “Фуқароларнинг давлат пенсия 
таъминоти тўғрисида”ги қонунга 
мувофиқ, 18 ёшгача ногиронлиги 
бўлган болага қараб туриш даври 
пенсияга чиқишда иш стажига қўшиб 
ҳисобланади.

Бунда қараб туриш вақти пен-
сия тайинлаш учун зарур бўлган иш 
стажига фақат қараб турган ва қараб 
туришга муҳтож бўлган шахс билан 
бирга яшаган шахслардан бирига 
қўшиб ҳисобланади. Ушбу қараб 
туриш вақти фуқарода умумий иш 
стажи камида 7 йил бўлган тақдирда 
иш стажига қўшиб ҳисобланади.

Агар фуқарода камида 7 йил 
иш стажи бўлмаган тақдирда, 
18 ёшгача болага қараб туриш даври 
иш стажига ҳисобланмайди. Бундай 
вазиятда фуқарони ижтимоий ҳимоя 
қилиш, моддий қўллаб-қувватлаш 
мақсадида унга “ёшга доир нафақа” 
тайинланади.

Маълумот учун: ёшга доир на-
фақага эркаклар 65 ёшдан, аёллар 
60 ёшдан чиқиш ҳуқуқига эга бўлса, 
болаликдан ногиронлиги бўлган 
фарзанди бор (бўлган) оналар 
55 ёшдан чиқишлари мумкин.



Президент
108 ёшли наманганлик 
Иброҳимжон
ҳожи ота Хўжаевга
“TRAVERSE” 
автомашинасини
туҳфа қилди.

Янги қонун билан 
КАМБАҒАЛЛИКНИ 
ҚИСҚАРТИРИШда 
тадбиркорлар билан
ўзаро манфаатли 
ҳамкорлик
ўрнатилади.

Президент
фармонига кўра, 
ихтисослаштирилган 
мактабларда 
АКАДЕМИКЛАР 
иштирокида дарс
ўтиш амалиёти
йўлга қўйилади.

“Онлайн 
маҳалла” 
электрон 

платформаси 
қандай 

юритилади?

Мазкур электрон платформа барча ҳоким 
ёрдамчилари, республика вакиллари, туман 
марказлари ва туман, вилоят ҳокимликлари, 
ҳудудий бошқармаларнинг фаолиятини тўлиқ 
рақамлаштириш вазифасини бажаради.

Платформа орқали 
ҳоким ёрдамчилари 
фуқароларнинг “Оилавий 
тадбиркорлик дастурлари” 
доирасида кредит 
олиш учун топширган 
аризаларни реал 
вақт тартибида кўриб 
чиқади. Фуқароларнинг 
бандлигини таъминлашга 
қаратилган субсидия 
олиш учун берилган 
аризаларини онлайн 
равишда, қўшимча 
ҳужжатларсиз 
тасдиқлайди. 
Фуқароларни 

тегишли бўш иш ўринларига тавсия қилиш 
орқали бандлигини таъминлайди. Давлат ва 
нодавлат таълим ташкилотларига касб-ҳунар ва 
тадбиркорлик йўналиши бўйича ўқитишга онлайн 
тавсия тақдим этади. Фуқароларнинг иқтисодий ва 
ижтимоий аҳволи борасида  таҳлилий маълумот 
олади.

Платформа орқали ҳоким ёрдамчиларига 
вазирлик ва идоралар маълумотлари базасидан 
фойдаланиши учун имконият яратилган. Бундан 
ташқари, тегишлилиги бўйича ижтимоий ҳимояга 
муҳтож оилаларнинг маълумоти асосида ёрдам 
кўрсатишни ташкил этиш, аҳоли ва тадбиркорлик 
субъектлари мурожаати(ариза, таклиф ва шикоят)
ни тегишлилиги бўйича вазирлик ва идораларга 
етказиш, ижро ҳолатини назорат қилиш мумкин. 

Носир БОЙМИРЗАЕВ,
Маҳаллабай ишлаш ва тадбиркорликни ривожлан-
тириш агентлиги ахборот хизмати раҳбари.

Фуқароларни 
тегишли бўш иш 
ўринларига тавсия 
қилиш орқали 
бандлигини 
таъминлайди. 
Давлат ва 
нодавлат таълим 
ташкилотларига 
касб-ҳунар ва 
тадбиркорлик 
йўналиши бўйича 
ўқитишга онлайн 
тавсия тақдим 
этади.

Ўзбекистон фахрийларининг ижтимоий фаолиятини 
қўллаб-қувватлаш “Нуроний” жамғармаси,

Ўзбекистон мусулмонлари идораси,
Конфессиялар ишлари бўйича кенгаш ҳамда

Миллий-маданий марказлар Республика жамоатчилик 
кенгашининг халқимизга

МУРОЖААТИ
Муҳтарам юртдошлар!
Ўзбекистон азалдан ирқи, миллати, тили, дини, ижти-

моий келиб чиқиши ва эътиқодидан қатъи назар, барча 
инсонлар учун муқаддас замин, Ватан бўлиб келган.

Юртимиз фуқаролари эътиқод қиладиган барча 
динларда табиатни муҳофаза қилиш ибодат даража-
сига кўтарилгани эътиборга молик. Хусусан, муқаддас 
Қуръони каримда шундай марҳамат қилинади: “У 
сизларни ердан пайдо қилди ва унга сизни ободлиги 
учун қўйди”. Аллоҳ таоло ушбу ояти каримада ер ва уни 
ўраб турган табиатни асраб-авайлашга, ундан оқилона 
фойдаланишга буюради.

Шунингдек, христианликнинг муқаддас манбаси 
Библияда инсон илоҳий ижоднинг гули ва бошқа мав-
жудотлар учун жавобгар экани таъкидланса, Яҳудийлик 
таълимотидаги “йўқ қилинмаслик” тамойили табиат ва 
тирик мавжудотларга нисбатан шафқатсизлик, хусусан, 
мевали дарахтларни кесишни тақиқлайди.

Буддист ахлоқ кодексида "одамларга ва бошқа мав-
жудотларга зарар бермаслик” қайд этилган. Ҳиндуизм 
ҳамда Баҳоий таълимотида ҳам табиатни муҳофаза 
қилишга қатъий чақирилади.

Азиз ватандошлар!
Сўнгги йилларда жаҳонда кузатилаётган иқлим 

ўзгариши билан боғлиқ глобал муаммолар, афсуски, 
юртимизни ҳам четлаб ўтаётгани йўқ. Рўй бераётган 
чанг-тўзонлар, ҳавонинг ифлосланиши, шунингдек, 
ёғингарчилик меъёрларининг бузилиши сўзимиз 
тасдиғидир. Бу ҳар бир ақли расо кишини бефарқ 
қолдирмаслиги лозим. 

Куни кеча Президентимиз раислигида ўтказилган 
“Яшил макон” лойиҳаси доирасида баҳорги экиш 
мавсумини ташкил қилиш, чиқиндилар билан ишлаш 
тизимини такомиллаштириш юзасидан видеоселектор 
йиғилишида ушбу долзарб масалага алоҳида тўхталиб, 
дарахт экишни оммалаштириш, умуммиллий ҳаракатга 
айлантириш, ушбу ташаббусга чин дилдан ёндашиш 
лозимлиги таъкидланди. 

Бу йил баҳорда “Яшил макон” лойиҳаси доирасида 
125 миллион туп кўчат экиш белгиланди. Экология 
вазирлигига “Менинг боғим” лойиҳасини ишга тушириш 
топширилди. 

Ушбу мақсадда бюджетда назарда тутилган 50 
миллиард сўм ажратилади. Жойларда 444 та яшил 
боғ ва 160 та жамоат паркларини ташкил қилишга 
кўрсатма берилди.

Президентимизнинг жонкуярлик билан айтган 
сўзлари ҳаётий асосга эга. Чунки сўнгги пайтларда 
аҳоли орасида атроф-муҳитга беписанд, лоқайд қараш 
ҳоллари кузатилмоқда. 

Бундай ҳолатлар тобора кўпайиш натижасида гло-
бал экологик муаммолар юзага келмоқда.

Ҳурматли юртдошлар!
Барча дин ва миллий маданиятлар инсонларни до-

имо поклик ва озодаликка чақиради. Аввало қалбдан 
бошланган поклик руҳу танимизни, яшаб турган вата-
нимизни озода сақлашга чорлайди. Зеро, ҳадиси ша-
рифларда келтирилишича, “поклик имоннинг ярмидир”.

Кўриниб турганидек, атроф-муҳит поклиги қалб 
поклиги билан бевосита уйғун. 

Хонадонларимиз, хусусан, кўп қаватли уйларнинг 
атрофи, ариқлар, кўчалар, қабристон ва унинг атрофини 
ҳашар йўли билан тозалашдек гўзал одат қадимдан 
халқимиз орасида урф бўлиб келган. Аммо таассуфки, 
сўнгги пайтларда юртдошларимиз бу қадриятлардан 
узоқлашаётгандек гўё. Шу боис, давлатимиз раҳбари 
бу масалага маҳалла фаоллари, нуронийлар, уламо-
лар, миллий маданий марказлар вакиллари, оммавий 
ахборот воситалари ва кенг жамоатчиликни эътибор 
қаратишга даъват этиб, барчанинг зиммасидаги муҳим 
вазифани шундай баён этдилар: “Албатта, бундай муам-
моларни фақат маъмурий йўл билан ҳал этиб бўлмайди. 
Бунга ёш авлод қалбида она табиатга дахлдорлик 
ҳиссини тарбиялаш орқали эришиш мумкин. Маҳал-
лада, кўчаларда чиқинди ташлаган кишини кўрганда 
“бу ишингиз нотўғри бўлди”, дейдиган муҳитни шакл-
лантиришимиз, одамларни бунга ўргатишимиз керак. 
Бу – ҳаммамизнинг ишимиз ва инсоний бурчимиздир”.

Ота-боболаримиз оғишмай амал қилиб келган ушбу 
ҳикматга, аввало ўзимиз риоя қилишимиз, қолверса, 
ўсиб келаётган ёш авлодга гўзал тарзда ўргатишимиз 
керак.

Зеро, атроф-муҳитни покиза сақлаш ҳам бугунги 
куннинг долзарб масалаларидан ҳисобланади.

Минг афсуски, баъзи жойларда чиқиндиларни сувга 
оқизиш, йўл четларида қолдириш ҳолатлари учраб 
турибди. 

Айниқса, оқар сув –каналлар, ариғу анҳорларга 
чиқиндиларнинг атайлаб оқизилаётгани жуда ачинар-
ли. Илоҳий манбаларнинг таълим беришича, қурғоқчи-
ликнинг кўпайиши, деҳқончиликдан қут-бараканинг 
кўтарилиши, турли касалликларнинг тарқалиши ҳамда 
ўт, сув балоси каби табиий офатлар инсонларнинг қил-
мишларига яраша огоҳлантириш ҳисобланади.

Улуғ алломалар асарларида, буюк тарихий шахс-
ларнинг ҳикматларида атроф-муҳитга оид қатор 
масалалар баён этилган. Жумладан, Абу Али Ибн Сино 
“Тиб қонунлари” асарида атроф-муҳитнинг инсон сало-
матлиги ва руҳиятига таъсирини очиб берган. 

Амир Темур бўз ерларни ўзлаштирган кишилар 
ёки боғ барпо қилганларни рағбатлантирган. Алишер 
Навоий эса табиатга хиёнатни дўстга хиёнат қилишга 
қиёс қилган.

Муҳтарам юртдошлар!
Имонли киши табиатга озор бермайди. Балки уни 

обод қилиш, кўкаламзорлаштириш пайида бўлади. 
Кўчат экиш ҳақида гап кетаркан, унинг аҳамиятини 
имом Бухорий бобомиз ривоят қилган қуйидаги ҳадиси 

шарифдан билиб оламиз: “Агар Қиёмат қоим бўлсаю, 
қай бирингизни қўлида бир дона хурмо кўчати бўлса, 
Қиёмат қоим бўлгунча уни экишга қодир бўлса, уни 
экиб қўйсин”.

Ҳақиқатда, Яратганнинг наздида обод қилувчилар 
қаторида бўлиш энг афзал ишлардандир.

Шу боис, шу азиз юртнинг ҳар бир фуқароси “Яшил 
макон” умуммиллий тадбири доирасида ўзи яшаб тур-
ган шаҳару қишлоғини, маҳалласини обод қилишда 
фаол бўлиши лозим. Бу икки карра ютуқдирки, ҳам 
юртимиз обод бўлиб, шаҳару қишлоқларимиз қиёфаси 
кўркамлашади, ҳам бундай хайрли ишларимизнинг 
савоби садақаи жория сифатида амал дафтаримизга 
ёзилади. 

Ушбу яхши мақсадларга эришиш дин ва эътиқоддан 
қатъи назар, барча фуқаролардан кучларни бирлашти-
ришни талаб қилади. 

Шунга асосланиб, биз, Ўзбекистонда яшаётган ди-
ний конфессиялар, миллий маданий марказлар ҳамда 
“Нуроний” жамғармаси раҳбарлари барча ватандошла-
римизга бир овоздан мурожаат этамиз:

— жаннатмакон Ўзбекистон табиатини асранг, уй-
ларимиз, кўчаларимиз, маҳаллаларимиз, қишлоқ ва 
шаҳарларимиз тозалигига ҳисса қўшинг ва “Долзарб 
ўн кунлик” тадбирларида фаол бўлинг;

— давлатимиз раҳбари томонидан эълон қилинган 
“Янги Ўзбекистон – яшил маконда бирга яшайлик!” 
умуммиллий лойиҳаси доирасида ободонлаштириш 
ва кўкаламзорлаштириш ташаббусларини қўллаб-қув-
ватланг;

— яратилаётган кенг имкониятлардан фойдаланган 
ҳолда муборак ҳаж сафарига отланаётган 15 минг 
нафар ватандошларимиз, “Обод хонадон – обод кўча 
– обод маҳалла” тамойили асосида ишларни ташкил 
этишда маҳалладошларга ўрнак бўлинг.

Сизларнинг бу борадаги саъй-ҳаракатларингиз 
бошқаларга ибрат бўлиб хизмат қилади;

— эзгу анъаналаримизга ҳамоҳанг тарзда ҳар бир 
хонадонда фарзандлар ота-оналарига, ота-оналар 
фарзандига атаб дарахт кўчатлари экиши ва ўстириши 
ташаббусини илгари сурамиз;

— ҳаётий тажриба, дуо ва тилаклари халқимиз учун 
ҳамиша катта таянч бўлиб келган 3 миллион нафардан 
ортиқ нуронийлардан аҳоли томонидан кўчатларни 
сифатли экишни ташкиллаштиришда ёшларга намуна 
ўлароқ янада фаоллик ва ташаббус кутиб қоламиз;

— дарахт экиш, гулу райҳон ўстириш ва уларни пар-
варишлашни эзгу қадриятга айлантирайлик! Муқаддас 
аънаналаримиз қаторида фарзандларимиз қалбига 
сингдирайлик!

Яратган Парвардигор барчамизни покликка инти-
лувчи, билганларига амал қилувчи, жисму имони, уй-
жойи – Ватанини тоза тутувчи, боғу роғлар ўстирувчи 
ва Ер юзини обод қилувчилардан қилсин!

ТАЖРИБА

“Ҳоким ёрдамчилари кўпроқ 
малака оширса...”

Маҳалладаги 527 та хонадонда 3 047 нафар 
аҳоли яшайди. Дастлабки иш бошлаган пайтимда 
ҳудудда 24 та тадбиркорлик субъекти бор эди. Бугун 
уларнинг сони 72 тага етди. 

Маҳалла “драйвери” — боғдорчилик, сабзавотчи-
лик ва чорвачилик. Аҳоли ўз томорқаси ва ижарага 
олинган ерларда қулупнай экиб, сотади. Шундан ке-
либ чиқиб, маҳалладаги 6 нафар фуқарога ер берил-
ди. Олдин асосан, деҳқончилик билан шуғулланилган 
бўлса, энди кўпчилик саноат корхоналарига ишга 
жойлашмоқда. Томорқа қўшимча даромад манбаига 
айланиб бормоқда. Бандликни таъминлашда имти-
ёзли кредитдан самарали фойдаланяпмиз. Хусусан, 
ўтган йили талабгорларга 1,2 млрд. сўм имтиёзли 
кредит ажратилди. Аризаси қаноатлантирилган та-
лабгорлар тадбиркорлик фаолиятини бошлаб, ўзини 
ўзи банд қилди.

Ҳоким ёрдамчиси сифатида иш бошлаган даст-
лабки ойда 186 нафар ишсиз фуқарони рўйхатга 
олгандим. 2022 йилнинг охирида барчаси доимий 
ишга жойлаштирилди. “Темир дафтар”дагиларга 
зарур кўмак кўрсатилиб, рўйхатдан чиқарилди. Йил 
бошида “Аёллар дафтари”да 84 нафар аёл ва қиз, 
“Ёшлар дафтари”да 19 нафар ёш бор эди. Улар жорий 
йил давомида бепул касб-ҳунарга ўқитилиб, субси-
дия асосида асбоб-ускуна олиб берилди. Ижтимоий 
кўмакка муҳтож бўлган оила фарзандларининг са-
фарбарлик чақирув резерви(1 ойлик ҳарбий хизмат)
нинг тўлов бадали ва олий ўқув юрти шартнома пули 
тўланди. Ҳозир расман 2 нафар ишсиз қолди, холос.

Васила Назирчаевага субсидия асосида компью-
тер жамланмаси олиб берилгани ҳисобига маҳалла-
да компьютер хизматлари кўрсатувчи марказ ташкил 
этди. Бу билан оила бюджетига ҳисса қўшмоқда. 
Зуҳрахон Ихлосова тикувчилик ательесида оддий 
тикувчи бўлиб ишлар эди. У тадбиркорлик фаолия-
тини бошлаш истагини билдирди. Аризасига асосан, 
туман марказидан 1 сотих жой ажратилиб, 33 млн. 
имтиёзли кредит олишга кўмаклашилди. Бу билан 
ўзи ишли бўлиш баробарида яна 5 та янги иш ўрни 
яратди. Маҳаллада узоқ йилдан бери бўш турган хо-
надон бор эди. Мулк эгасига қозоқ миллий таомлари 

кафесини очиш борасида таклиф бердик. Бизнес 
режани амалга ошириш учун хонадон таъмирланиб, 
Қозоғистондан 10 0000 АҚШ доллари миқдорида 
инвестиция киритилди. Замонавий қозоқ миллий 
таомлари ошхонаси иш бошлаши билан 20 нафардан 
ортиқ фуқаро доимий иш билан таъминланди. 

Лидер тадбиркор иштирокида 12 та хонадонда 
чорвачилик, 2 та хонадонда паррандачилик йўна-
лишида кооперация ташкил этдик. Текстиль йўна-
лишида 5 та хонадон билан кооперация ҳамкорли-
гини йўлга қўйдик. Касаначиликни ривожлантириш 
ҳисобига корхонага бориб ишлай олмайдиган, бола 
тарбияси билан машғул бўлган аёллар, ногиронлиги 
бор фуқаролар уйда ўтириб даромад топиш имко-
нига эга бўлди. 

Тажрибамдан шуни билдимки, кўпчиликда тад-
биркорлик билан шуғулланиш нияти бўлган, лекин 

маблағ етишмаган. Шундан келиб чиқиб, уларга 
кўмак беришга ҳаракат қилдик. Билими етишмаса, 
ўқув курсларига йўлланма берилди, тажрибаси кам 
бўлса, семинар-тренинг ташкиллаштирилди. Улар-
дан бири Зулхумор Мирсалимова бўлиб, 2022 йил 
бошида 21 млн. 650 минг сўмлик имтиёзли кредит 
эвазига хонадонида тикув цехи очиб, 4 нафар аёлни 
иш билан таъминлади.

Халол ишлаган одамнинг меҳнати муносиб эъти-
роф этилишини ўз ҳаётимда ҳис қилдим. 2023 йил 
“Энг яхши ҳоким ёрдамчиси” танловининг республи-
ка босқичида учинчи ўринга сазовор бўлдим.

Шу ўринда таклифимни айтиб ўтмоқчиман. 
Маҳалладаги ҳоким ёрдамчиларини кўпроқ малака 
оширишга жалб қилиш, билимини мустаҳкамлаш 
керак. Афсуски, лавозимга номуносиб мутахассис-
лар учраб турибди. Айрим ходимлар ишини яхши 
билмаслиги натижасида фаолияти қониқарсиз 
баҳоланмоқда. Бу туман(шаҳар) рейтингини ортга 
тортмоқда. Бундан ташқари, имтиёзли кредит ли-
митини ихтисослашув, “драйвер” ва аҳоли сонидан 
келиб чиқиб белгилаш керак. Чунки қайсидир йўна-
лишдаги тадбиркорлик кўп, қайси бири озроқ маблағ 
талаб қилади.

Мирзабек ЙЎЛДОШБОЕВ,
Қибрай туманидаги “Уймовут” маҳалласи 
ҳоким ёрдамчиси.

 Зулхумор Мирсалимова 
2022 йил бошида 21 млн. 650 минг сўмлик 
имтиёзли кредит эвазига хонадонида 
тикув цехи очиб, 4 нафар аёлни иш билан 
таъминлади.

“Энг яхши ҳоким ёрдамчиси” танловининг республика босқичида учинчи ўринга сазовор бўлдим.

Электрон платформа 26 та — “Хонадонбай”, 
“Тадбиркорбай”, “Қишлоқ хўжалиги”, “Аҳоли 
даромадлари”, “Ажратилган ерлар”, “Йўл хариталар”, 
“Кунлик фаолият”,  “KPI”, “Ўқишга йўналтириш”, 
“Ишга жойлаштириш”, “Камбағалликдан 
чиқариш”, “Оилавий тадбиркорлик”, “Субсидия”, 
“Янги лойиҳалар”,  “Кооперация”, “Бўш бино 
ва ерлар”, “Ўсиш нуқталари”, “Мурожаатлар”, 
“Хабарлар”, “Яйлов хўжалиги”, “Ипак саноати” ва 
“Ўқитиш натижалари сўровномаси” модул ёки 
маълумотлари базасидан ташкил топган. Шу билан 
бирга, 35 та вазирлик ва идоралар маълумотлари 
базаси билан интеграция қилинган.

“Фермерлар мактаби”га
қандай йўналтирилади?
“Онлайн маҳалла” платформаси орқали 

ҳоким ёрдамчилари фаолиятини “KPI” баҳолаш 
мезонлари ишга туширилди. Хусусан, унда ишга 
жойлаштириш, ташкил қилинган субъект, ўзини ўзи 
банд қилиш, индивидуал дастур, кредит ва ўқишга 
йўналтириш каби йўналишлар мавжуд. 

Айнан ўқишга йўналтириш қисмида 
фуқароларни нодавлат, нотижорат ўқув 
марказлари, мономарказда ўқиганлик ҳолати 
платформада қайд этилиши билан ҳоким 
ёрдамчисига балл ҳисобланади. Жумладан, 
“Агробанк” билан ҳамкорликда ташкил этилган 
“Фермерлар мактаби”да ўқиганлик ҳолатини қайд 
этиш орқали ҳоким ёрдамчисига қўшимча балл 
берилади. 

Хўш, платформа қандай тўлдирилади? 
Бунинг учун ўз маҳаллангизни танлайсиз. 
Платформага кирилганда иккита танлов 
чиқади. Биринчиси мономарказ ваканциялари, 
иккинчиси “Фермерлар мактаби” ёзуви бўлиб, 
кераклисига босасиз. “Фермерлар мактаби” 
ёзувига боссангиз тўғридан-тўғри тўлдириш 
учун шакл очилади. Унга маълумотлар киритиш 
керак. Мисол учун ўқишга юбориладиган фуқаро 
ҳақида маълумот қайд этилади. Шуни унутмаслик 
керакки, тавсия этилаётган фуқаро аукционда 
ер сотиб олган бўлиши керак. Чунки ер олмаган 
фуқаро “Фермерлар мактаби”да ўқий олмайди. 
Агар шундай номзод тавсия этилса, маълумоти 
рад этилади. Талабга жавоб берадиган фуқаро 
танлангандан кейин платформага киритилади. 
Йўналишлари белгиланади. Талабгорга бир эмас, 
икки ёки уч йўналишда ўқиш имкони яратилган.



Жорий йилда
80 та йирик 
ТЎҚИМАЧИЛИК
ВА ТИКУВ-ТРИКОТАЖ
саноати лойиҳаси
амалга оширилади.

“Ўзбекистонда
барқарор
ЎРМОН 
ЛАНДШАФТЛАРИни 
тиклаш” лойиҳаси
амалга оширилади.

“Қуролли Кучларда 
ижтимоий ҳимоя” 
ЭЛЕКТРОН
ПЛАТФОРМАси
ишга туширилди.

Ёшлар моддий ёрдам ва субсидияни қандай олади?

“Ажралишлар сони нега 
ортиб боряпти?”

Нурафшонда “Ёшлар 
боғи” ташкил этилди

Талабга яраша 
шароит яратилди

Шахмат-шашка 
мусобақасига старт 
берилди

МУТАХАССИС МИНБАРИ

ХАБАРЛАР

Ёшлар моддий ёрдам ва субсидия олишда 
кимга мурожаат қилиш, уни қандай олиш 
ҳақида кўп сўрашади. Бу масала Вазирлар 
Маҳкамасининг “Ёшлар муаммоларини 

ўрганиш ва ҳал этиш тизимини янада 
такомиллаштириш чора-тадбирлари тўғрисида”ги 
қарори билан тартибга солинган бўлиб, талабгор 
маҳалладаги ёшлар етакчисига мурожаат қилиши 
лозим. 

“Ёшлар дафтари”ни юритиш орқали ёшлар 
муаммосини тизимли равишда ҳал этиш ва уларни 
ижтимоий қўллаб-қувватлаш тартиби тўғрисидаги 
низомга кўра, рўйхатга киритилган оғир аҳволдаги 
ёшларга базавий ҳисоблаш миқдори(БҲМ)нинг 4 
бараваригача бир марталик моддий ёрдам берилади. 

Ёшларни тадбиркорликка ва касб-ҳунарга ўқитиш 
учун сарфланган харажатларнинг 75 фоизигача 
қисми (бир ойгача БҲМнинг 4, бир ойдан икки 
ойгача БҲМнинг 8, икки ойдан ортиқ муддатли 
ўқув курслари учун БҲМнинг 12 бараваридан кўп 
бўлмаган қисми) қопланади. Тадбиркор ёки ўзини 
ўзи банд қилган шахс сифатида рўйхатдан ўтган 
ёшларга фаолиятини амалга ошираётган нотурар 
жойнинг 12 ойгача ижара харажатининг бир йилда 
30 фоизи, бироқ БҲМнинг 25 бараваригача бўлган 
қисми тўланади. 

Республикадаги профессионал таълим 
ташкилотларида ўқиётган, шунингдек, 
Ўзбекистондаги барча олий таълим ташкилотларида 

Маҳаллада ёшлар етакчиси сифатида 2022 
йилдан буён ишлаб келаман.  Фаолиятимда 
тенгдошларимнинг муаммосини ҳал этиш, 
ташаббусларига қанот бўлишни шиор қилиб 

олганман. Айниқса, ёшларни мусиқа, рассомлик, спорт, 
адабиёт, театр ва санъатнинг бошқа турларига қизиқи-
шини ошириб боряпмиз. Бу борада “Беш ташаббус 
олимпиадаси” қулай имконият яратмоқда. Маҳалладан 
республика босқичигача жараёнда ҳаваскорликдан 
профессионалликка қадам босяпмиз. Янги иқтидорлар, 
янги номлар кашф қиляпмиз. 

Ижтимоий ҳимояга муҳтож бўлган қизил тоифа-
даги ёшлар билан ишлашда имкон қадар индивидуал 
ёндашяпман. Ҳар бир ёшни маҳаллий раҳбарларга 
бириктириш орқали муаммосини ҳал этишга эришяп-
ман. Бирорта ёш муаммоси эътибордан четда эмас. 
Масалан, Озода Жангабекова мактабни битириб, Тош-
кент давлат педагогика университетига тўлов-контракт 

Тошкент вилоятида кўкаламзорлаштириш, 
мевали ва манзарали дарахт кўчатларини 
экиш ишлари давом этмоқда. “Яшил макон” 
умуммиллий лойиҳаси доирасида Нурафшон 
шаҳридаги Ёшлар маркази биносининг атро-
фидаги майдонларда фаол ёшлар, маҳаллада-
ги ёшлар етакчилари ҳамда волонтёрлар ишти-
рокида 2 минг туп дарахт кўчатлари экилди.

бакалавриатнинг кундузги, сиртқи ва кечки шаклида, 
магистратуранинг кундузги йўналишида таълим 
олаётган ўқувчи-талабаларга тўлов-контракт асосида 
ўқиш бўйича йиллик харажатларининг бир қисми 
ўтказилади. 

Ёшларга таълим, маданият ва санъат, спорт, 

ахборот технологиялари соҳасига ва фанларни 
ўқитишга ихтисослашган нодавлат таълим 
ташкилотининг 3 ой муддатгача нотурар жой ижара 
харажати учун БҲМнинг 50 бараваригача миқдорда 
қоплаб берилади. Никоҳи қайд этилганига 3 йилдан 
ошмаган ёшларга якка тартибдаги ўз хонадонида 

қўшимча уй-жой қуриш учун 33 млн. сўмгача 
гаровсиз кредит ажратилади.
Бундан ташқари, қуйидаги миқдорларда субсидиялар 
ажратилади:
 1 гектаргача ер майдони ажратилган ёшларга 
уруғлик ва кўчатлар харид қилиш учун БҲМнинг 8 
бараваригача;
 тадбиркорлик ёки ўзини ўзи банд қилиш 
фаолиятини бошламоқчи бўлганларга асбоб-ускуна 
ёки меҳнат қуролларини харид қилиш учун БҲМнинг 
40 бараваригача;
 замонавий касбларни эгаллаши, ахборот 
технологияларни ўрганиши ва уларни хорижий 
тилларга ўқитиш бўйича 6 ойгача муддатли ўқув 
курслари учун ҳар ойда БҲМнинг 4 бараваригача;
 илм-фан, спорт, санъат ва маданият 
йўналишларидаги 6 ойгача муддатли ўқув курслари 
учун ҳар ойда БҲМнинг 1 бараваригача;
 ёшларнинг илм-фан, спорт, санъат ва 
маданият йўналишларидаги олимпиада, танлов 
ва мусобақаларнинг маҳаллий босқичларида 
қатнашиш учун иштирокчиларнинг яшаш ва транспорт 
харажатларини қоплаш учун БҲМнинг 4 бараваригача 
ҳамда ушбу олимпиада, танлов ва мусобақаларнинг 
халқаро босқичларида қатнашиш харажатлари учун 
БҲМнинг 40 бараваригача;
 “Ёшлар дафтари”га киритилган бемор ёшларга 
мамлакатда ёки хорижий давлатларда даволаниш 
билан боғлиқ харажатларни қоплаш учун БҲМнинг 50 
бараваригача;
 ижтимоий ҳимояга муҳтож ёш оилаларга 12 
ойгача турар жой учун ижара компенсацияси ҳар ойда 
БҲМнинг 3 бараваридан ошмаган миқдорда берилади.

Нодир АБДУҚОДИРОВ,
Ёшлар ишлари агентлиги ахборот хизмати раҳбари.

асосида ўқишга кирганди. Бироқ шартномани тўлашга 
имконияти етмади. Онаси 2-гуруҳ ногирони, отаси 
ўткир камқонлик сабаб вафот этган. Унга “Ёшлар даф-
тари” жамғармасидан олий таълим муассасаси шарт-
номасига 3,5 млн. сўм маблағ ажратдик. Бунга жавобан  
Озода “Беш ташаббус олимпиадаси”нинг республика 
босқичида спортнинг шашка тури бўйича 1-ўринни 
эгаллади. Натижада маҳаллага универсал спорт май-
дончаси қуриш учун ваучер ютиб олди. Бугунги кунда 
13-мактабда кимё фанидан дарс бериш билан бирга 
тумандаги спорт мактабида мураббийлик фаолиятини 
олиб бормоқда. Бундан ташқари, “Қизлар овози” клу-
бининг Тошкент вилояти бўйича координатори.

Зоҳиджон Дадабоев болалигидан ногирон. Гарчи 
гапира, эшита олмаса-да, қалби очиқ, тиришқоқ йигит. 
2021 йилда Россия давлатига ишлагани кетганди. 
Уни ватанга қайтиб, шу ерда ишлаши мумкинлигини 
тушунтирдим, ёрдам беришимни айтдим. 2022 йилда 
миграциядан қайтгач, томорқачилик йўналишида 
бизнес режа туздик. Дастлаб “Ёшлар дафтари” жамғар-
масидан уруғлик олиб бердик. Қадалган уруғлар ҳосил 
берди. Яхшигина даромад топди. Орада мономарказда 
ошпазлик йўналишида касбга ўқитдик. Тезда ошпаз-
ликнинг сир-асрорини ўрганиб олган тенгдошимиз 
“Беш ташаббус олимпиадаси”нинг вилоят босқичида 
“Касблар танлови” йўналишида 3-ўринни қўлга ки-
ритди. 

Фаолиятимда ёшлар ўртасида оилавий ажралиш-
лар кўпайганига гувоҳ бўляпман. Шу муаммони ҳал 
этиш мақсадида “Маҳалла ва оила” мактаби ташкил 
этиш таклифини ишлаб чиқдим ва масъулларга тақдим 
этдим. Унга кўра, ёшларга оила муқаддаслиги, эр-хотин 
муносабатлари, миллий қадриятлар ва урф-одатларни 
ўргатувчи дарслар жорий этилади. Бу билан ажралиш-
лар олди олинади. Ёш оилаларга никоҳнинг муқаддас-
лиги ва қонун билан ҳимоялангани тушунтирилади. 

Ҳар бир инсон меҳнатлари муносиб қадрланиши-
ни истайди. Бу борада омадим келган. 2022 йилда 
“Фидойи ёшлар етакчиси” кўрик-танловининг вилоят 
босқичида 2-ўринни олган бўлсам, шу йили “Йилнинг 
энг намунали ёшлар етакчиси” танловининг республи-
ка босқичида  “Алоҳида эътиборга муҳтож ёшлар билан 
самарали ишлаган ёшлар етакчиси”, деб топилдим.

Жорий йилги Маҳалла тизими ходимлари куни ҳа-
ётимда яна бир ўчмас из қолдирди. Ўзбекистон Респуб-
ликаси Президентининг “Маҳалла тизими ходимлари 
куни муносабати билан бир гуруҳ юртдошларимизни 
мукофотлаш тўғрисида”ги Фармонига асосан, “Келажак 
бунёдкори” медали билан тақдирландим. Ушбу муко-
фот менга қанча куч-қувват берган бўлса, ўз навбатида, 
елкамга катта масъулият ҳам юклайди.

Ёшларни 
тадбиркорликка 
ва касб-ҳунарга 
ўқитиш учун 
сарфланган 
харажатларнинг 
75 фоизигача 
қисми (бир 
ойгача БҲМнинг 
4, бир ойдан икки 
ойгача БҲМнинг 
8, икки ойдан 
ортиқ муддатли 
ўқув курслари 
учун БҲМнинг 12 
бараваридан кўп 
бўлмаган қисми) 
қопланади.

Жорий йилнинг январь ойида Ёшлар ишла-
ри агентлиги масъуллари Самарқанд вилояти-
даги «Уймовут» маҳалласида ёшлар муаммо-
ларини ҳал этиш бўйича ўрганиш ишларини 
олиб борган эди.

Ўрганиш давомида тумандаги 61-умумтаъ-
лим мактаби кутубхонасидаги камчиликлар 
ва китоблар етишмаётгани бўйича мурожаат 
келиб тушган. Ҳозирга келиб ушбу мурожаат ўз 
ечимини топди. Ёшлар ишлари агентлиги ушбу 
мактаб кутубхонасини қайтадан таъмирлаб, ки-
тоб жавонлари, компьютер жиҳозлари ва 1000 
тадан ортиқ китоблар тўплами совға қилди.

Фаолиятимда ёшлар 
ўртасида оилавий 
ажралишлар кўпайга-
нига гувоҳ бўляпман. 
Шу муаммони ҳал этиш 
мақсадида “маҳалла ва 
оила” мактаби таш-
кил этиш таклифини 
ишлаб чиқдим ва 
масъулларга тақдим 
этдим.

Сарварбек МИРЗАЕВ,
Чиноз туманидаги 
«Бирлик» маҳалласи 
ёшлар етакчиси.

ЭЪТИРОФ

Ижтимоий ҳимояга муҳтож бўлган қизил тоифадаги 
ёшлар билан ишлашда имкон қадар индивидуал 
ёндашяпман.

Мамлакатимиз бўйлаб “Беш ташаббус 
олимпиадаси” доирасида шашка ва шахмат 
мусобақасининг маҳалла босқичи давом 
этмоқда. Биргина шашка мусобақасида қат-
нашиш истагини билдириб, онлайн рўйхатдан 
ўтган иштирокчилар 32 минг нафарни ташкил 
этмоқда.

Эслатиб ўтамиз, “Беш ташаббус олим-
пиадаси”да иштирок этиш учун, лойиҳалар 
ўтказиладиган куннинг ўзида ҳам 5tashabbus.
uz сайти орқали электрон рўйхатдан ўтиш 
мумкин.



Жиззахдаги
“ADM Jizzakh” 
автозаводида
“KIA SONET”
автомобилини
ишлаб чиқаришга
старт берилди. 

ВАЗИРЛАР 
МАҲКАМАСИнинг
тегишли қарори билан 
“Узлуксиз таълим 
тизимининг изоҳли
луғати” ишлаб
чиқилади.

Тошкент
шаҳрида ҳар ой 
бир кун давомида 
“АВТОМОБИЛСИЗ КУН” 
жамоатчилик лойиҳаси 
ўтказилади.

1 апрелдан ҚҚС 
бўйича имтиёзлар 
бекор қилинди

ЭШИТДИНГИЗМИ?

ЯШИРИН ИҚТИСОДИЁТ:

Норасмий фаолият 
қонунийлаштирилди

Хоразм вилоятидаги 
531 та маҳаллага 244 
нафар солиқ хизмати 
ходими бириктирил-

ган. Улар маҳалладаги ҳар 
бир солиқ тўловчи хонадони-
га кириб бориб, тадбиркор-
лик субъекти билан учрашиб, 
муаммосини ўрганяпти. Энг 
муҳими, солиқ соҳасидаги 
ўзгаришларни тушунтириш 
орқали яширин иқтисодиёт-
нинг олди олинмоқда.

Вилоятда ўтган қисқа вақт 

Жорий йил 1 апрелдан 
қўшилган қиймат солиғи (ҚҚС) 
бўйича айрим имтиёзлар бекор 
қилинди. Энди қуйидагилар учун 
ҚҚС тўланади. 

Савдо айланмаси бўйича: 
 тиббий хизматлар;
 ветеринария хизматлари;
 дори воситалари;
 ветеринария дори воситалари, 
тиббиёт ва ветеринария учун 
мўлжалланган буюмлар.

Ўзбекистон ҳудудига олиб 
киришда:
 дори воситалари;
 ветеринария дори воситалари; 
 тиббиёт ва ветеринария учун 
мўлжалланган буюмлар; 
 шунингдек, қонунчиликда 
белгиланадиган рўйхат бўйича 
олиб кириладиган хомашё.

Аҳолига кўрсатиладиган 
хизматларни реализация қилиш 
бўйича: 
 сув таъминоти;
 канализация; 
 санитария жиҳатдан тозалаш; 
 иссиқлик таъминоти.

Аввал ушбу хизматларни 
кўрсатиш бўйича айланмага 
ҚҚСнинг нол даражали ставкаси 
қўлланилган.

Бундан ташқари, йирик солиқ 
тўловчилар учун товар-транспорт 
юк хатларини электрон шаклда 
расмийлаштириш тартиби жорий 

Яширин иқтисодий фаолият – қонун-
лар, тартибларни четлаб ўтган ҳолда 
солиқлар ва мажбурий тўловларни 
тўламасдан, ноқонуний фойда олишга 

ёки фойдани оширишга йўналтирилган ҳара-
катлар мажмуасидир.

Кундалик ҳаётимизда дуч келаётган уму-
мий овқатланиш шохобчалари ёки турли сав-
до дўконларида харид қилган маҳсулотингиз 
тўловларини пластик карта орқали эмас, бал-
ки махсус карта рақамига ўтказиб беришни 
сўраётганлар ҳам яширин иқтисодиётнинг 
бир кўринишидир. Улар шу орқали солиқ ва 
мажбурий тўловлардан қочиб, ноқонуний 
даромад орттиришни ўйлашади.

Солиқ қўмитасининг маълум қилишича, 
жорий йилнинг январь-февраль ойларида 
“Солиқ” мобил иловасининг “Солиқ ҳамкор” 
тизими орқали фуқаролардан солиқ ҳуқуқбу-
зарликлари ҳақида 17 859 та мурожаат келиб 
тушган. Шундан: 
 16 646 таси харид чеки бермаслик;
 799 таси тўловни пластик карта орқали 

қабул қилмаслик;

 35 таси пластик карта учун харид сум-
масини ошириш;
 399 таси бошқа турдаги ҳуқуқбузарлик 

ҳолатлари бўйича.
Мурожаатлар асосида 4 288 та сайёр со-

лиқ текшируви ўтказилиб, 99,4 фоиз ҳолатда 
ҳуқуқбузарлик тасдиқланган. Ҳуқуқбузарлик 
ҳолатлари ҳақида хабар берган фуқаролар-
га январь-февраль ойларида 5 177 та ҳолат 
бўйича (ундирилган жарима суммасидан 20 
фоизи) 3,5 млрд. сўм мукофот тўланган.

Агар тадбиркорга чек берилмаганлиги 
ҳақида шикоят келиб тушса, солиқ текшируви 
қандай ўтказилади? 

Бундай ҳолда Вазирлар Маҳкамасининг 
2021 йил 7 январдаги 1-сонли қарорига 
асосан, пулли ҳисоб-китобларни амалга оши-
ришда назорат-касса техникаси (НКТ) қўл-
ланилиши юзасидан сайёр солиқ текшируви 
ўтказилади. Жумладан, 
 солиқ тўловчи фойдаланаётган НКТ ва 

ҳисоб-китоб терминали тегишли қонун ҳуж-
жатлари талабларига мувофиқлиги;
 харидорларга НКТ чеки ёки унга тенг-

лаштирилган бошқа ҳужжатлар берилиши 
текширилади.

Эслатиб ўтамиз, сайёр солиқ текширувини 
тайинлаш тўғрисидаги буйруқ уни амалга 
ошириш дастурини тасдиқлайди. Унда тек-
ширилиши керак бўлган масалалар рўйхати 
акс эттирилади.

Бундан ташқари, сайёр солиқ текшируви 
доирасида солиқ тўловчи – юридик шахслар 
ишчи-ходимларининг ҳақиқий сони ва солиқ 
ҳисоботида акс эттирилган ишчи-ходимлар 
сонига мувофиқлиги текширилади. Фақат 
сайёр солиқ текшируви доирасида уни амалга 
ошириш дастурида назарда тутилган ҳолатлар 
бўйича текширув ўтказилади.

1,5 ТРЛН. СЎМ ҚЎШИМЧА 
СОЛИҚ ҲИСОБЛАНГАН

Жорий йилнинг январь-февраль ойлари 
давомида 4 403 та солиқ тўловчига нисбатан 
(жами солиқ тўловчиларнинг 0,8 фоизни) ка-
мерал солиқ текширувлари ўтказилган. Текши-
рувлар натижасида 1,5 трлн. сўм қўшимча со-
лиқ ҳисобланган. Қўшимча солиқлар, асосан, 
қуйидаги солиқ турлари бўйича ҳисобланган:
 ҚҚС – 746,1 трлн. сўм;
 фойда солиғи – 552,3 трлн. сўм;
 ЖШОДС – 139,2 млрд. сўм;
 АОС – 24,1 млрд. сўм;
  бошқа солиқлар ва йиғимлар – 32,1 

млрд. сўм.
ЭНГ КАТТА ТАФОВУТ умумий овқатла-

ниш ва савдо(840,2 млрд. сўм), ишлаб чиқа-
риш(265,3 млрд. сўм), қурилиш(189,4 млрд. 
сўм), транспорт(88,7 млрд. сўм) ва қишлоқ хў-
жалиги(49,4 млрд. сўм) соҳаларда аниқланган.

СОЛИҚ АУДИТИ НАТИЖАЛАРИ ҚАНДАЙ?
2024 йилнинг дастлабки икки ойида солиқ 

хизмати органлари солиқларни тўламаслик 
хавфи юқори бўлган 212 та тадбиркорлик 
субъектида солиқ аудити ўтказди. Бу ушбу 
даврда фаолият кўрсатган жами солиқ тўлов-
чиларнинг (566,9 минг) 0,04 фоизини ташкил 
этади. 
  Аниқланган солиқ хавфи суммаси – 

174,8 млрд. сўм;
 Солиқ аудитида тасдиқланган сумма – 

374,7 млрд. сўм. 
Аниқланган сумма соҳалар кесимида: 
– савдо ва умумий овқатланиш – 182,4 

млрд. сўм (48,7%); 

– ишлаб чиқариш – 38,4 млрд. сўм (10,2%); 
– қурилиш – 69,1 млрд. сўм (18,4%);  
– хизмат кўрсатиш – 48,8 млрд. сўм (13%);
– қишлоқ хўжалиги – 27,8 млрд. сўм (7,4%);
– транспорт – 2,4 млрд. сўм (0,7%);  
– бошқа соҳалар– 5,8 млрд. сўм (1,6%). 
Ўтказилган солиқ аудитларида 38 та солиқ 

тўловчида 176,3 млрд. сўмлик солиқ базаси 
яширилган: 
  21 та субъектда 96,7 млрд. сўмлик 

реализация қилинган товарлар суммаси кўр-
сатилмаган;
 12 та субъектда 74,5 млрд. сўмлик то-

варлар инвентаризация пайтида омбор ёки 
реализация жойида мавжуд бўлмаган;
 5 та субъектда 5,1 млрд. сўмлик кирим 

қилинмаган товарлар сақланган ва (ёки) ре-
ализация қилинган.

Бугунги кунга келиб, аниқланган солиқ 
суммаларидан тўлов муддати келган 151,2 
млрд. сўмнинг 20 млрд. сўми (13,2 фоизи) 
тўлаб берилди.

Албатта, яширин иқтисодиётнинг пай-
до бўлиши ва ривожланишида иқтисодий, 
ижтимоий, ҳуқуқий-сиёсий омиллар мавжуд. 
Шу боис яширин иқтисодиётнинг моҳияти, 
вужудга келиш ва ривожланиш сабабларини, 
ижтимоий-иқтисодий тараққиётга таъсирини, 
унинг кўламларини кескин камайтириш, унга 
қарши кураш масалаларини ўрганиш, тадқиқ 
қилиш зарур.

этилди. Нефт маҳсулотлари учун 
қатъий белгиланган аксиз солиғи 
ставкалари 12 фоизга индексация 
қилинди. 

Қуйидагиларга аксиз солиғи 
жорий этилади:
 таркибида шакар ёки 
бошқа ширинлаштирувчи ёки 
хушбўйлаштирувчи моддалар 
бўлган, газланган ҳамда 
истеъмол қадоғига қадоқланган 
ичимликлар (энергетик ва 
тетиклаштирувчи ичимликлар 
бундан мустасно) – 

1 литр учун 500 сўм; 
– энергетик ва 

тетиклаштирувчи ичимликлар – 
1 литр 2 000 сўм. 
Шунингдек, юк кўтариш 

қуввати 10 тоннадан юқори 
транспорт воситалари ва 
тиркамалари учун йиғим жорий 
этилди. Асосий воситалар, 
номоддий активлар ва товар-
моддий ресурсларни ҳисобга 
олиш билан боғлиқ барча 
операцияларни “E-aktiv” ахборот 
тизимида ихтиёрий акс эттириш 
тартибининг амал қилиш муддати 
тугади.

Тадбиркорлик субъектларига 
субсидия, имтиёз ва 
преференциялар уларнинг 
рейтинг даражасидан келиб 
чиққан ҳолда жорий этилади.

Мажбурий тўловларни тўламаслик ноқонуний даромаддир

Ҳуқуқбузарлик 
ҳолатлари 
ҳақида 
хабар берган 
фуқароларга 
3,5 млрд. 
сўм мукофот 
тўланган.

давомида 20-30 фоиз имко-
ниятни ишга тушириш орқали 
айланма маблағ оширилиб, 
4 724 та янги иш ўрни яра-
тилди. “Маҳаллабай” ишлаш 
тизимининг тўғри йўлга қўйи-
лиши натижасида жорий йил-
нинг январь-февраль ойла-
рида 4 749 та тадбиркорлик 
субъектининг товар айланма-
си 178 млрд. 500 млн. сўмга 
ортишига эришилди. Бунинг 
натижасида маҳаллаларда 
қўшимча 8 млрд. 400 млн. 
сўм миқдорида айланмадан 
олинадиган солиқ ҳисоблан-
ди. Шунингдек, солиқ инспек-
торларининг маҳаллалардаги 
ўрганишлари орқали 2 657 
та корхонада фаолият кўр-
сатаётган 4 724 нафар хо-
димнинг норасмий фаолияти 
қонунийлаштирилди. 

Бундан ташқари, фаоли-
ят кўрсатмасдан ташландиқ 
бўлиб ётган 1 768 та объект 

аниқланиб, уларнинг қай-
та фаолият кўрсатилишига 
кўмак берилди ва 2 млрд. 
200 млн. сўм миқдорида со-
лиқ ҳисобланди. Ҳудудлар-
даги солиқ ходимларининг 
маҳаллага тушиб ишлаши 
натижасида 13 млрд. 900 
млн. сўм қўшимча солиқлар 
ҳисобланди. Хусусан, Хива 
туманидаги “Истиқлол” ва 
“Хорвуз” маҳаллаларига би-
риктирилган солиқ ходими 
Муҳиддин Отаназаровнинг 
“маҳаллабай” ишлаш тизи-
мидаги дастлабки натижа-
ларига кўра, тадбиркорлик 
субъектлари 102 млн. 100 
минг сўм миқдорида товар 
айланмасига эришди. 86 та 
тадбиркорлик субъекти фа-
олияти қонунийлаштирилди 
ва хатлов натижасида ноқо-
нуний фаолият кўрсатаётган 
10 та тадбиркорлик субъекти 
янгидан рўйхатдан ўтказил-

ди. Шунингдек, “маҳалла ет-
тилиги” билан биргаликда 28 
нафар фуқаро ўзини ўзи банд 
қилиб, тадбиркорлик фаолия-
тини бошлади. Натижада 29 
млн. 300 минг сўм миқдо-
ридаги маблағлар қўшимча 
ҳисобланди. Инспекторнинг 
самарадорлик кўрсаткичи 
90,2 фоизни ташкил қилгани 
учун унга қўшимча рағбат 
сифатида ойлик маошига 50 
фоиз устама берилди.

Бугунги кунда вилоятда 
маҳаллаларга бириктирилган 
солиқ инспекторларининг 
53 нафарига 100 фоиз миқ-
дорида устама берилди. 39 
нафари 50 фоиз миқдорида 
мукофотланди. “KPI” тизими-
нинг жорий қилиниши шаф-
фофликни таъминламоқда, 
асосийси, ҳалол меҳнат қил-
ган ходимнинг эришаётган 
натижаларига қараб рағбат-
лантириб борилиши, адолат-
ли тизим шаклланганидан 
далолатдир.

Мардон ВАФОЕВ, 
Хоразм вилояти солиқ 

бошқармаси бошлиғининг 
биринчи ўринбосари,

Ромон ОТАЖОНОВ,
Жамоатчилик билан алоқалар 

шўъбаси бошлиғи.

Маҳаллаларда 
қўшимча 8 
млрд. 400 млн. 
сўм миқдорида 
айланмадан 
олинадиган 
солиқ 
ҳисобланди. 

МАЪЛУМОТ УЧУН:
 Солиқ аудити – муайян давр учун 
солиқлар ва йиғимларни ҳисоблаб 

чиқариш ҳамда тўлашнинг 
тўғрилигини текширишдир. Солиқ 
аудити фақат юқори даражадаги 
таваккалчилик тоифасига мансуб 

солиқ тўловчиларга нисбатан 
ўтказилиши мумкин. Солиқ 

органлари солиқ аудити ўтказилиши 
бошланишидан камида 30 календарь 
кун олдин солиқ тўловчига текширув 

ўтказилиши тўғрисида хабарнома 
юбориши лозим.

Солиқ қўмитаси Ахборот хизмати
маълумотлари асосида тайёрланди.



Мирзо Улуғбек
номидаги 
ихтисослаштирилган 
мактабда ўқув жараёни 
STEM модели бўйича 
ташкил этилади.

Президент
фармонига кўра,
“ТУРОН ЙЎЛБАРСЛАРИ” 
ҳарбий спорт 
мусобақалари
ўтказилади.

Ер майдони
10 сотихдан ортиқ 
бўлган томорқа 
ер эгаларига ва 
ижарачиларга 50 млн. 
сўмгача ГАРОВСИЗ 
КРЕДИТ ажратилади. 

Тиланчилик тақиқланади, аммо...

“МЕН КУЧЛИ АЁЛМАН!”

ПРОФИЛАКТИКА ҲУДУДИ

ЯНГИ ЛОЙИҲА

“Қизил” тоифадаги ҳудуд 
ҳозир осойишта ва хавфсиз

Тошкент шаҳар Ички ишлар 
бош бошқармаси  ички 
ишлар идораларида 17 та 
тоифада профилактик ҳи-

собда турувчи хотин-қизлар учун 
“Мен кучли аёлман!” лойиҳасини 
ўтказмоқда.

Мақсад аниқ, ижтимоий қийин 
аҳволда бўлган, тазйиқ ва зўра-
вонликка учраган, ишсиз ҳамда 
маълум бир мутахассисликларга 
эга бўлмаган аёлларга ижтимо-
ий-ҳуқуқий ва психологик ёрдам 
кўрсатиш, уларнинг қизиқишларига 
кўра касб-ҳунарга йўналтириш. 

Шу вақтга қадар лойиҳада 
55 ёшгача бўлган 90 нафар аёл 
қатнашиб, турли йўналишларда 
билимларини оширди. Дастлаб 
лойиҳа доирасида хотин-қизлар 
билан якка ва оммавий суҳбатлар 
ўтказилиб, иштирокчиларнинг пси-
хологик портрети яратилди ва улар 
маҳоратли психологларнинг махсус 
семинар-тренингларида қатнашди. 
Шунингдек, ҳар бир аёлнинг соғлом 
ва гўзал бўлишга интилиши учун 
соғлом турмуш тарзини амалга 
оширишда ёрдам берувчи дието-
лог ва спорт мураббийларининг 
тренинглари ташкил этилди.

“Работиқалмоқ” туманда-
ги энг катта маҳаллалардан 
бири. Йиғин ҳудудида 7 та 
қишлоқ, 27та кўча бор. Аҳоли 
сони тўққиз ярим минг нафар. 

Эҳтиёжманд оилаларга 
хайр-эҳсон қилиш яхши 
амаллардан. Бироқ чин 
эҳтиёжмандлар қолиб, 

тўрт мучаси соғ бўла туриб, 
тиланчиликни касб қилаётганлар 
кўпаймоқда. 

Улар тарихий обидалар, 
бозорлар, чорраҳалар, 
светофорларда, ҳатто масжид 
ҳудудларида кўп учрамоқда. 
Хавотирлиси, аксарияти ёш 
гўдаклари билан серқатнов 
йўллар бўйида хавфли 
ҳаракатланишмоқда.

Эътибор берган бўлсангиз, 
бундай шахслар одамларнинг 
раҳмини келтириш орқали осон 
пул топишни одат қилган. Улар, 
асосан, вояга етмаганлардан, 
ногиронлиги бўлганлардан 
фойдаланади.

Хабарингиз бор, жамоат 
жойларда тиланчилик қилиш 
қонун билан тақиқланган. 
Маъмурий жавобгарлик 
тўғрисидаги кодекснинг 
1883-моддасига биноан, 
тиланчилик қилувчи шахсларга 
нисбатан қонуний жавобгарлик 
белгиланган. Унга кўра, 
аэропортларда, вокзалларда, 
хиёбонларда, истироҳат 
боғларида, бозорларда 
ва савдо мажмуалари 
ҳудудларида, шунингдек, 
уларга туташ ҳудудларда, 

автомототранспорт воситаларини 
вақтинча сақлаш жойларида, 
кўчаларда, стадионларда, 
бекатларда, йўлларнинг 
қатнов қисмида, моддий 
маданий мерос объектлари 
жойлашган ҳудудларда, жамоат 
транспортининг барча турларида 
ва бошқа жамоат жойларида 
пул, озиқ-овқат маҳсулотлари 
ва бошқа моддий қимматликлар 
беришни фаол тарзда сўраб, 
тиланчилик билан шуғулланиш 
тақиқланади. 

Бундай ҳаракатларни 
содир этиш базавий ҳисоблаш 
миқдорининг бир бараваридан уч 
бараваригача миқдорда жарима 
солишга ёки ўн беш суткагача 

муддатга маъмурий қамоққа 
олишга сабаб бўлади. 

Яқинда Тошкент шаҳар 
Ички ишлар бош бошқармаси 
пойтахтимиз ҳудудларида 
ўтказган тезкор тадбирлар 
жараёнида тиланчиликни 
ўзларига касб қилган кўплаб 
шахсларни аниқлади. Уларга 
нисбатан суд томонидан 
маъмурий жавобгарлик 
белгиланди. Тадбирлар давомида 
профилактик тушунтириш ишлари 
олиб борилди. Аксарияти қилган 
ишидан пушаймонлигини, бошқа 
тиланчилик қилмаслигини, ҳалол 
ишлашини билдирган. Бироқ 
жўжани кузда санаймиз.

Ажабланарлиси, 

олиб борилган ўрганиш 
натижаларига кўра, ўзини 
ногирон деб кўрсатганларнинг 
80 фоизи аслида соғлом 
бўлиб чиққан. Ўзини бечора 
қилиб юрганларнинг оиласи 
кузатилганида, улар ўзи яшаб 
келаётган маҳалладан ижтимоий 
ёрдам олишдан бош тортганлар. 
Улар давлатимиз ҳар қанча кўмак 
бериб, “Аёллар дафтари”, “Темир 
дафтар”га киритган бўлса-да, 
ёрдам олиб фойдаланиш ўрнига, 
ўз билганларидан қолмай 
келмоқда.

– Тошкент шаҳар ички ишлар 
бош бошқармаси қуйи тизимлари 
пойтахтда жиноятчиликнинг 
олдини олиш, фуқаролар 

хавфсизлигини таъминлаш, 
масжидларда ибодатларини 
тўлиқ адо этишлари учун 
ҳамкор ташкилотлар билан 
жамоат тартибини сақлаш 
бўйича бир қатор ишлар амалга 
оширилмоқда, – дейди Учтепа 
тумани ИИО ФМБ бошлиғи 
ўринбосари Абдурашид Очилов. 
– Афсуски, жоме масжидларда, 
чорраҳаларда, кўчаларда, 
хиёбонларда тиланчиликни ўзига 
касб қилиб олган фуқаролар 
учраши кузатилмоқда. Учтепа 
тумани ички ишлар органлари 
фаолиятини мувофиқлаштириш 
бошқармаси ўтказган тадбир 
давомида 26 нафар аёл ҳамда 
13 нафар вояга етмаган 

бола тиланчилик билан 
шуғулланаётгани аниқланди. 
Болалар Тошкент шаҳар ички 
ишлар бош бошқармаси қошидаги 
Вояга етмаганларга ижтимоий-
ҳуқуқий ёрдам кўрсатиш 
марказига жойлаштирилди. 
Аёлларнинг айримлари пул топиш 
учун ўзгаларнинг уч ёшга тўлмаган 
фарзандларини ўзига “қурол” 
сифатида олиб, тиланчилик билан 
шуғулланаётгани аниқланди. 
Болаларни ўрнатилган тартибда 
гўдаклар уйларига жойлаштириш 
чоралари кўрилди. 

Минг афсуски, бундай болалар 
мактабда ўқиб, билим олиш 
ўрнига, кунини кўчада ўтказмоқда. 
Боланинг ижтимоий ҳолати, 
саломатлиги, санитар ҳолати ота-
она учун қизиқ эмас.

Шу ўринда эслатиб ўтамиз, 
вояга етмаган ёки кекса 
ёшдаги, руҳий ҳолати бузилган, 
ногиронлиги бўлганлар ҳамда 
бошқа шахсларни тиланчилик 
қилишга жалб этиш маъмурий 
жавобгарликка сабаб бўлади. 
Бундай ҳаракатларни содир 
этганлик базавий ҳисоблаш 
миқдорининг беш бараваридан ўн 
бараваригача миқдорда жарима 
солишга ёки ўн беш суткагача 
муддатга маъмурий қамоққа 
олишга олиб келади.

Ўзини ногирон деб кўрсатганларнинг 80 фоизи аслида соғлом бўлиб чиққан

Минг афсуски, 
бундай болалар 
мактабда 
ўқиб, билим 
олиш ўрнига, 
кунини кўчада 
ўтказмоқда. 
Боланинг 
ижтимоий 
ҳолати, 
саломатлиги, 
санитар ҳолати 
ота-она учун 
қизиқ эмас.

Ҳунар ўрганишнинг эрта-кечи 
бўлмайди. “Ишга марҳамат” моно-
марказига борган аёллар бу ерда 
турли йўналишларда ташкил этил-
ган ўқув курслари фаолияти билан 
танишиш давомида ўзлари танла-
ган курсларда ўқиш истагини бил-
диришди. Улар учун муваффақиятга 
эришган тадбиркорлар корхона-
ларига саёҳатлар уюштирилди. 

Баъзи аёллар шу ернинг ўзида иш 
ўринларини топишди.

Лойиҳа иштирокчилари тари-
химиз, миллий анъаналаримиз ва 
урф-одатларимиз ҳақида кўпроқ 
тушунчаларга эга бўлишлари 
учун “Санъат” музейида бўлишди. 
Нав батдаги манзил патруль-пост 
хизмати бригадаси отлиқ отряди 
бўлди. Бу ерда лойиҳа иштирокчи-

ларини отлиқ отряд ходималари ўз 
иш жараёнлари билан таништирди. 
Ушбу машғулот қўрқувни енгиш ва 
барчасини уддалай олиш ўз қўлида 
эканини англаш учун иштирокчи-
лар учун айни муддао бўлди. 

Икки ой давомида олиб борил-
ган семинар-тренинглар ўз натижа-
сини берди. Лойиҳа бошланишида 
тушкун аҳволда келган аёлларнинг 
ўзига ишончи ортиб, аксарияти ўз 
тадбиркорлигини бошлаш ҳамда 
янги иш ўринларини очишга қарор 
қилди.

Тадбир сўнгида лойиҳа ишти-
рокчилари тайёрлаган бадиий 
чиқишлари орқали ҳар бир жаб-
ҳада ўз иқтидорини кўрсата олиш-
ларини яна бир бор исботлашди. 
Ташкилотчилар лойиҳа иштирок-
чиларини янги ютуқлари билан 
табриклаб, жамиятда ўз ўрнини 
эгаллашини билдиришди. Турли 
ўқув курслари ўзларининг бепул 
сертификатларини топширди.

Нилуфар ИСОХОНОВА,
Тошкент шаҳар ИИББ 

Ахборот хизмати бошлиғи.

Мақсад, аёлларга ижтимоий-ҳуқуқий ва психологик ёрдам кўрсатиш, 
уларнинг қизиқишларига кўра касб-ҳунарга йўналтириш.

гари маҳаллада фақат битта 
профилактика ходими фаоли-
ят юритган бўлса, ҳозир мил-
лий гвардия, патруль-пост, су-
риштирув, пробация хизмати 

мераларнинг 50 таси хизмат 
хонамга интеграция қилинган. 
Улар ёрдамида бевосита жа-
моат жойлари ва аҳоли гавжум 
масканларни онлайн кузатиб 
бориш имкониятим бор. Қу-
вонарлиси, кузатув камералар 
қўйилиши натижасида аҳо-
ли, айниқса, ёшларнинг тунги 
вақтда мақсадсиз юришлари 
кескин камайди. 

Яратилган имкониятлар ва 
“маҳалла еттилиги” ҳамкорли-
гида олиб бораётган ишлари-
миз натижасида маҳаллада 
осойишта ва хавфсиз муҳит 
яратилди. Ҳуқуқбузарлик 
содир этган ёки жабрла-
ниш эҳтимоли юқори бўлган 
фуқаролар ҳамда ёшлар би-
лан манзилли тарбиявий ва 
профилактик чора-тадбирлар 
самарали йўлга қўйилди. 

Ҳудуддаги 18- ва 46-умум-
таълим мактаб ўқувчилари-
нинг давомати доимий назо-
ратга олинган. Февраль ойида 
6 та ота-онага огоҳлантириш 
хати берилиб, икки нафари-
га маъмурий жавобгарлик 
расмийлаштирилди. Натижа-
да ўқувчилар давомати 100 

фоизга таъминланди.
Маҳалла ўтган йили жино-

ятчилик ва ишсизликдан холи 
ҳудудга айлантирилган. Бунга 
қандай эришилди, дейсизми? 
Аввало, ёшларнинг бўш вақти 
фойдали ўтказиляпти. Улар 
учун турли спорт тўгараклари, 
кутубхона, музей ташкил этил-
ди. Тадбиркорликка қизиққан 
ёшлар учун Тадбиркорлар-
га хизмат кўрсатиш маркази 
яқиндан кўмаклашмоқда. 

Ўз-ўзидан маълумки, иш-
сизлик йўқ жойда жиноятчи-
лик бўлмайди. Бугун рабо-
тиқалмоқликлар маҳалланинг 
ўзидаги учта тикув цехида 
меҳнат қилмоқда. 40 та хона-
дон мебелчилик билан шуғул-
ланмоқда. 

Ў т г а н  й и л и  д а в л а т и -
миз раҳбари маҳалламизга 
ташриф буюргач, иш тажри-
бамиз республика миқёсида 
оммалаштирилди.

Шаҳоб ИСМОИЛОВ,
Бухоро туманидаги 

“Работиқалмоқ” маҳалласи 
профилактика катта 

инспектори.

Бухоро туманидаги “Работиқалмоқ” маҳалласи профилактика катта инспектори, 
капитан Шаҳоб Исмоилов “Намунали ҳуқуқ-тартибот маскани” кўрик-танловининг 
республика босқичида иккинчи ўринга сазовор бўлди.

Шу боис маҳалла узоқ йиллар 
жиноятчилик бўйича “қизил” 
тоифада бўлган.

2022 йилдан бошлаб жи-
ноятчилик кескин камайиб 
борди. Бунга маҳалла ҳудуди-
да 122-сонли ҳуқуқ-тартибот 
масканининг фойдаланишга 
топширилиши ҳамда кўча-
ларга кузатув камераларнинг 
ўрнатилиши сабаб бўлди. Ил-

ходимлари ҳамда хотин-қиз-
лар ва вояга етмаганлар бўй-
ича инспекторлар билан бир-
галикда ишлаяпмиз. Маҳалла 
идораси билан бир бинода 
жойлашган ҳуқуқ-тартибот 
масканида улар учун барча 
зарур шароитларга эга хизмат 
хоналари бор.

Йиғин ҳудудига ўрнатил-
ган 200 га яқин кузатув ка-

2022 йилдан бошлаб жиноятчилик кескин 
камайиб борди.

Мақсадбек ҚЎЧҚОРОВ.



Ҳукумат қарори
билан жисмоний ва 
юридик шахсларга 
ХУЛОСАЛАР БЕРИШ 
бўйича давлат
хизматлари
кўрсатилади.

Парламентлараро 
иттифоқнинг
150-юбилей
ассамблеяси
илк бор
ЎЗБЕКИСТОНДА 
ўтказилади.

Ногиронлиги
бўлган шахслар
учун ВАКАНТ 
ЛАВОЗИМЛАРГА
ТАНЛОВ
эълон қилинди.

Кимнингдир кўмагидан кўнгил кемтиклиги кўчади

Имконияти 
чекланганлар 
учун 
ғамхўрлик

Болалар 
камбағаллиги 
7,8 фоизга 
камайган

Васийлик ва ҳомийлик тайинлаш 
тизими анча мураккаб

Бир неча йиллар хорижда 
меҳнат қилган эркак бахтсиз 
ҳодиса рўй бериб, бошидан 
қаттиқ жароҳат олади. Бу 
унинг руҳиятига салбий таъсир 
кўрсатиб, саломатлигида 
жиддий ўзгаришлар пайдо 
бўлади. Турмуш ўртоғининг 
мурожаатига кўра, тиббий 
кўрикдан ўтказилди ва 2-гуруҳ 
ногиронлиги тайинланди. 
Айни вақтда 800 минг сўм 
миқдорида нафақа олади.

Оиланинг яшаш шароитини 
яхшилаш мақсадида аёлни қўш-
ни тумандаги иссиқхонага ишга 
киришига кўмаклашдик. Ойига 
1 200 минг сўм атрофида даро-
мад топяпти. Шу билан бирга, 3 
нафар фарзанди учун 580 минг 
сўм болалар нафақаси тўланади. 
Ҳомий ташкилотлар доимий ра-
вишда озиқ-овқат маҳсулотлари 
билан таъминлаб келмоқда.

Бир кўнгли ярим инсоннинг 
корига ярашдек савобли амал 
бўлмаса керак. Иккита маҳал-
ламиз ҳудудида 414 та шундай 
эҳтиёжманд ва ижтимоий ёр-
дамга муҳтож оилалар истиқомат 
қилади. Ҳар бир хонадонга кириб 
борганда, уларни қийнаётган 
барча масалаларга “маҳалла 
еттилиги” билан ҳамкорликда 
тўлалигича ечим топиб беришга 
ҳаракат қиламиз.

Бундан ташқари, ўрганишлар 
натижасида оғир ижтимоий вази-
ятга тушиб қолиш эҳтимоли юқо-

Қаҳрамон Шодиев 1-гуруҳ 
ногирони. У аввал устачилик 
фаолияти билан шуғулланган. 
“Инсон” ижтимоий хизматлар 
маркази ходимлари ўрганишлари 
натижасида унинг ногиронлик 
аравачасига эҳтиёжи борлиги 
аниқланди ва электрон 
юриткичли аравача берилди. 
Натижада Қаҳрамон Шодиевнинг 
узоғи яқин бўлди ва севимли 
машғулоти учун янада кўпроқ 
вақт ажратиш имконияти 
яратилди...

Зоҳид БОИТОВ,
Иштихон тумани
“Инсон” ижтимоий хизматлар 
маркази директори.

Болаликдан имконияти 
чекланган Элбек Турғунбоев 
Иштихон тумани “Инсон” ижтимо-
ий хизматлар марказига опера-
тор сифатида ишга жойланди. 
У олдига ёрдам сўраб келган 
кекса ҳамда ногиронлиги бўлган 
фуқароларнинг кечинмалари-
ни ич-ичидан ҳис қилган ҳолда 
астойдил хизмат кўрсатишни асо-
сий мақсад қилиб олган. Ҳозир 
у ўзи каби имконияти чекланган 
инсонларга ёрдами тегаётганидан 
жуда мамнун...

Имконияти чекланган ва алоҳида 
парваришга муҳтож болаларга 
ғамхўрлик қилиш учун ихтисос-
лаштирилган "Мурувват" уйлари 
ташкил этилганидан хабарингиз 
бор. Уларда фаолият олиб бора-
диган кундузги бўлимлар ҳақи-
да-чи, эшитганмисиз?

Ота-оналар фарзандини 
"Ғамхўрлик" гуруҳининг кундузги 
бўлимида соат 9:00 дан 17:00 
гача қолдириши мумкин. Улар 
ўғил-қизлари малакали мутахас-
сислар қарамоғида бўлган пайтда 
ўзи учун вақт ажратиш имконига 
эга бўлади.

Тарбиячилар болаларни 
парваришлаш, овқатлантириш, 
ўз вақтида дори-дармонларини 
бериш, дам олишини таъминлаш, 
таълим-тарбия қилиш билан 
жамиятга мослашишига кўмакла-
шади. Қолаверса, бундай гуруҳлар 
тарбияланувчиларга ўз салоҳи-
ятини рўёбга чиқариш, кўникма-
ларни ривожлантириш имкония-
тини беради.

Бу имконият алоҳида парва-
ришга муҳтож болали оилалар-
нинг ишончли таянчига айланади 
ва оилавий муносабатларни 
мустаҳкамлашга ёрдам беради.

Ҳаётда турли тақдир ва 
кечмишларга гувоҳ бўламиз. Ҳар 
бир инсон яхши шароитда яшаш, 
ўзи учун қулай муҳит яратишга 
ҳаракат қилади. Агар унинг ёнида 
қўллаб-қувватлайдиган, кўмак 
берадиган ҳамроҳлари бўлса, 
мақсадларига эришиши, турмуш 
довонларини ошиб ўтиши анча 
осон кечади.

Шу маънода бугун аҳолига 
хизмат кўрсатаётган ижтимоий 
ходимлар маҳалла даражаси-
да ижтимоий кўмакка муҳтож 
фуқароларни хонадонига кириб, 
шароитини ўрганмоқда. Ҳақиқа-
тан эҳтиёжманд бўлган, ўзгалар 
парваришига муҳтож фуқаролар-
га кенг кўламли кўмак кўрсатиб 
келинмоқда.

Иштихон тумани “Инсон” 
ижтимоий хизматлар маркази 
“Болаларни ижтимоий ҳимоя 
қилиш” шўъбасида вояга ет-
маганларни қўллаб-қувватлаш 
бўйича бир қатор ишлар олиб 
борилмоқда. Жумладан, 10 дан 
ортиқ ажрашиш ёқасида турган 
оилаларда эр-хотин, бобо-буви 
ёки яқин қариндошлар ўртаси-
даги низолари бартараф этилиб, 
оилалар яраштирилди. Уларнинг 
фарзандлари тўла-тўкис оилада 
тарбияланиши учун муносиб 

ҳисса қўшилди.
Чин етимлар, ота-она қара-

моғидан маҳрум бўлганлар ва 
уй-жойга муҳтож 4 нафар бола-
лар уй-жой билан таъминланди. 
Яна 4 нафари навбатга қўйилди.

Иштихон туманида 6 ойдан 
ортиқ муддатга чет элга чиқиб 
кетган ота-оналарнинг фарзанд-
лари билан мунтазам ишлар олиб 
борилмоқда. Васийлик ва ҳомий-
лик тайинлашга муҳтож бўлган 
вояга етмаганларга бу борада 
зарур хизматлар кўрсатилмоқда.

Ҳар бир кўрсатилган ёрдам, 

КЎМАК

ҚУЛАЙЛИК

ТАДҚИҚОТ

ИЖТИМОИЙ ҲИМОЯ

10 дан
ортиқ 
ажрашиш 
ёқасида 
турган 
оилаларда 
низолар 
бартараф 
этилиб, 
оилалар 
яраштирилди.

ри бўлган 4 та оила аниқланди. 
Уларнинг ҳолати кейс менежмент 
усулида баҳоланиб, керакли чо-
ралар кўриляпти. Хусусан, бир 
оилада эркак қурилишда мавсу-
мий ишлайди. 2 нафар фарзан-
дига болалар нафақаси олади. 
Даромадини янада ошириш мақ-
садида турмуш ўртоғига субсидия 
асосида тикув машинаси олиб 
берилди.

Фуқаролар билан ишлаш 
жараёнида, биринчи навбатда, 
оиланинг айни вақтдаги ҳола-
тини ўрганамиз. Ҳақиқатан ҳам, 
ижтимоий кўмакка эҳтиёжи бор 
ёки йўқлигини аниқлаймиз. Ай-
рим ҳолатларда бир кичик туртки 
билан ўз йўлини топиб кетади-
ганлар ҳам бўлади. Фақатгина 
йўл-йўриқ ва маслаҳат берадиган 

одамга муҳтож.
Аҳоли билан бирма-бир суҳ-

батлашиб, берилаётган янги им-
кониятлар ва имтиёзлар билан 
таништирганимиздан кейин кўп-
чилик ўзининг шарт-шароитидан 
келиб чиқиб, қандай ёрдамлар 
олиши мумкинлигини анчагина 
тушуниб қолишди. Бу йиллар 
давомида ногиронлиги тайин-
ланмаган, ногирон фарзанд пар-
варишлаб, нафақа олмаган ҳамда 
оғир ижтимоий шароитда кун 
кечираётган фуқароларнинг му-
аммосига ечим топишнинг ўзига 
хос тизими бўлди.

Яқинда маҳалладошимиз 
Хайрулло Азизов ўғли ва кели-
ни чет элда ишлаш учун кетга-
ни боис 16 ва 14 ёшли 2 на-
фар набирасини васийлик ва 

ҳомийликка олиш мақсадида 
мурожаат қилди. Жараён икки 
ойдан кўпроқ вақт олди. Сабаби 
оилавий поликлиника, маҳалла 
идораси ва давлат хизматлари 
маркази берадиган 15 дан ор-
тиқ ҳужжатларни тўплашга тўғри 
келди. Баъзан фуқаролар шундай 
югур-югурларга тоқати келмай, 
яқинларининг фарзандини ва-
сийликка олишни истамайди. 
Назаримда, тизимни анча содда-
лаштириш керак. Ҳеч бўлмаган-
да, давлат хизматлари маркази 
тақдим қиладиган ҳужжатлар 
туманлардаги “Инсон” ижтимоий 
хизматлар марказидан олинса, 
мақсадга мувофиқ бўлар эди.

Таклифим: ҳозирда оғир 
вазиятга тушиб қолган оила 
вакиллари ва ногиронлиги 
бўлган фуқароларнинг даво-
ланиши учун бепул йўлланма-
лар берилади. Баъзан битта 
туман миқёсида навбат 
кутаётганлар сони 130 
нафардан ортиб кетади. 
Уларнинг орасида зудлик 
билан даво чоралари кўри-
лиши керак бўлган инсонлар 
ҳам бор. Шундай ҳолатлар-
да ижтимоий ходимнинг 
тавсияси асосида навбатдан 
ташқари хизмат кўрсатиш-
ни йўлга қўйиш керак. Бу 
кўплаб инсонларнинг сало-
матлигини тиклаб олиши 
ва ҳаётини сақлаб қолишда 
муҳим аҳамият касб этади.

Умрзоқ 
РЎЗИМУРОДОВ,
Пешку 
туманидаги 
“Хуррам” 
ва “Қучоқ” 
маҳаллалари 
ижтимоий 
ходими.

Ҳар бир 
хонадонга кириб 
борганда, уларни 
қийнаётган 
барча 
масалаларга 
“маҳалла 
еттилиги” билан 
ҳамкорликда 
тўлалигича 
ечим топиб 
беришга ҳаракат 
қиламиз.

Айрим 
ҳолатларда 
бир кичик 
туртки билан 
ўз йўлини то-
пиб кетадиган-
лар ҳам бўла-
ди. Фақатгина 
йўл-йўриқ ва 
маслаҳат бера-
диган одамга 
муҳтож.

айтилган ширин сўз замирида 
кимнингдир тақдири, кимнингдир 
қалб хотиржамлиги мужассам. 
Кўнгли кемтик бир инсонни 
руҳлантириш, яширин имкони-
ятларини рўёбга чиқариш учун 
шароит яратиб бериш нафақат 
унинг, балки жамиятнинг ҳам 
эришган ютуғи демак. Атрофи-
мизда ҳамма ўз севимли машғу-
лоти билан банд бўлса, болалар 
ота-она бағрида бахтиёр улғайса, 
кексалар муҳтожлик сезмаса, биз 
ўз олий мақсадимизга эришган 
бўламиз.

Иқтисодий тадқиқотлар ва ис-
лоҳотлар маркази UNICEF билан 
биргаликда Ўзбекистондаги бо-
лаларнинг монетар камбағаллиги 
даражасини баҳолади. Тадқиқот-
да ижтимоий ҳимоя тизимининг 
камбағаллик даражасига таъсири 
таҳлил қилинди.

Ўзбекистонда уч йил ичида бо-
лалар камбағаллиги 7,8 фоиз пун-
ктга камайди. Натижаларга кўра, 
болалар камбағаллиги даражаси 
2021 йилдаги 21,5 фоиздан 2023 
йилда 13,7 фоизгача камайди.

Қишлоқ жойларда болалар-
нинг камбағаллик даражаси 24,6 
фоиздан 14,5 фоизгача, шаҳар-
ларда эса 18 фоиздан 13 фоизга-
ча камайди.

Тадқиқот шуни кўрсатганки, 
болалар камбағаллиги даражаси 
энг паст бўлган ҳудудлар Навоий 
вилояти ва Тошкент шаҳри бўлса, 
Сирдарё ва Жиззах вилоятларида 
эса болалар камбағаллигининг 
нисбатан юқори экани қайд 
этилган.



Жаҳон кубогининг 
биринчи кунги 
мусобақаларида 
ўзбекистонлик
самбочилар
5 ТА МЕДАЛга
сазовор бўлди. 

ФИФА рейтингида 
Ўзбекистон миллий
терма жамоаси
икки поғона
юқорилаб,
64-ўринга
кўтарилди.

«Париж-2024» 
ОЛИМПИАДА 
ЎЙИНЛАРИда 
ўзбекистонлик
3 нафар футбол
ҳаками иштирок
этади.

Ўз бе кис тон Республикаси 
Президенти Администрацияси 
ҳузуридаги Ахборот ва оммавий 
коммуникациялар 
агентлиги томонидан
2019 йил 24 сентябрда
0019 рақами билан
давлат рўйхатидан ўтказилган.

Бош муҳаррир:
Бахтиёр АБДУСАТТОРОВ
Дизайнер:
Абдулазиз АҲМЕДОВ

Таҳририят манзили:
100192, Тошкент шаҳри 
Мустақиллик шоҳ кўчаси 59-уй.
Телефонлар:
71 233-39-89, 71 233-10-92.
Нашр кўрсаткичи: 148

«Шарқ» НМАК
босмахонасида чоп этилди.
Босмахона манзили:
Тошкент шаҳри
Буюк Турон кўчаси 41-уй.

Муассис: «Mahalla» nashriyot- 
matbaa uyi» МЧЖ

Ўзбекистон маҳаллалари 
уюшмасининг ижтимоий-сиёсий,
маънавий-маърифий газетаси

Ўлчами — 380х587, 4 б.т.
4 470 нусхада чоп этилди.
Буюртма №: Г-420

Газета таҳририят компьютер 
марказида саҳифаланди ва
офсет усулида босилди.

МУШОҲАДА

ТАЖРИБА
САЛОМАТЛИК

Тиниб-тинчимаган аёллар 
томорқадан мўл даромад топаётир

Бир танишимнинг турмушга 
чиққанига олти йилдан ошди. 
Лекин ҳали ҳам фарзандли 
бўлолмаяпти. Кўринмаган 
шифокори, бормаган табиби 
қолмади. Тиббиётнинг энг сўнгги 
имкониятлари бу оиланинг 
орзуларини рўёбга чиқара 
олмаяпти. Эр-хотиннинг бир-
бирига меҳри бўлакча, ажралиш 
нияти йўқ. Энди Меҳрибонлик 
уйидан бир бола асраб олишни 
режалаштиряпти...

Атрофимизда, 
қариндошларимиз орасида 
бундай ҳолатларга жуда 
кўп дуч келамиз. Ҳатто 10-
15 йиллаб умидини узмай, 
фарзанд илинжида юрганлар 
қанча? Уларнинг кўнглидан 
кечирган изтироблари, қайғу 
ва аламини ўзидан бошқа 
киши ҳис қилолмаса керак. 
Сабаби, гўдак илоҳий неъмат. 
Ундан жаннатнинг ифорини 
туясиз. Бағрингизга босганда, 
дунёнинг барча ташвишлари 
бир зумда унут бўлади. Бор 
меҳримиз ва эътиборимизни 
бериб улғайтирамиз. 
Ортимизда умримизнинг, яхши 
амалларимизнинг давомчиси 

Саҳобат Нуриддинова 
гулчиликни туғилганидан 
бошлаган. Кўзини очиб 
кўргани, илк ушлагани гул 
бўлган. Шундан уларга 
меҳри бўлакча. Кунини 
гулларидан ҳол-аҳвол 
сўрашдан бошлайди. Худди 
яқин дугонасидек, мириқиб 
суҳбатлашади. Эринмай 
баргларини артади. Ҳар янги 
униб чиққан ниҳолдан куч 
олади, олам-олам завқ туяди. 

Ҳар соҳанинг ўз илми 
бўлганидек, гулчиликнинг 
ҳам ўқиб, ўрганадиган нозик 
жиҳатлари бор. Унинг барча 
сир-асрорларини пухта 
эгаллаб, маҳалламизнинг 
гуллаб-яшнашига муносиб 
ҳисса қўшиб келаётган 
Саҳобат Нуриддинова 30 
сотихга яқин томорқада 
турли-туман гул навларини 
етиштириб, йилига 50-60 
миллион сўмдан кўпроқ соф 
фойда топади. 50 нафар 
хотин-қиз билан кооперация 
усулида ишни ташкил этиб, 
уларнинг мўмайгина даромад 
топишига ўз ҳиссасини қўшиб 
келмоқда. Бунда улар эрта 
баҳор махсус идишларга 
қадалган гул уруғларини 
2 000 сўмдан  харид қилиб 
олишади. 1,5 ой давомида 
парваришлаб, униб чиққан 
кўчатларни тадбиркорнинг 
ўзига 5 000 сўмдан сотади. 
Шу тарзда ҳар бир дона 
гулдан 3 000 сўмдан фойда 
кўради.

Тўфахон Нуриддинова 
30 сотих ерда гулхона 
ташкил этган. 70 нафар 
аёлни доимий иш билан 
таъминлаган. Экилган 
гулларнинг донасига қараб 
ҳақ тўлайди. Олдиндан ишлаб 
юрганлар анча яхши даромад 
топади. Мутахассис бўлиб 

Юртимизда баҳор 
нафаси кезиб юрибди. 
Табиат уйғониб, ён-атроф 
яшилликка бурканмоқда. 
Дов-дарахтлар куртак 
ёзиб, гулга киряпти. 
Бироқ кўкламнинг бундай 
ажойиб паллалари айрим 
инсонлар учун синов 
даври ҳисобланади.

Дарахтлар гуллаши, 
ўсимликлардан 
ажраладиган чанг 
зарралари иммун 
тизими заиф кишиларда 
аллергияга мойилликни 
юзага келтириши мумкин. 
Мавсумий аллергия 
20 микрометрдан 50 
микрометргача бўлган 
ўсимлик чангчалари 
туфайли пайдо бўлади ва 
тиббиётда поллиноз деб 
аталади. У бурун шиллиқ 
пaрдaлaри, юқoри нaфac 
йўллaри ҳамда кўз 
кoнъюнктивacигa тaъcир 
кўрcaтaди.

Бу турдаги хасталикни 
уч даврга бўлиш мумкин.

Илк босқич март 
ойи бошидан май ойи 
ўртасигача давом этади. 
Яъни дарахтлар гуллаган 
пайтда беморларда 
хасталик қўзғалади. 
Иккинчи босқич май 
ойидан июль охири 
ва август бошигача 
кузатилади. Бу мавсумда 
дала ўтлари гуллайди. 
Учинчи босқич бошоқли 
ўсимликлар гулга кириши 
билан боғлиқ бўлиб, у 
август ойидан ноябргача 
бўлган даврни ўз ичига 
олади. 

Баҳор ойларида 
чинор, сарв, қайин, эман, 
қайрағоч, тол, қарағай, 
қора терак, шумтол каби 
дарахтларнинг гуллаши 

бўлиб қолади, дея ният қиламиз.     
Лекин шу кунларда ён-

веримизда рўй бераётган дилни 
хира қиладиган айрим ҳолатлар, 
нохуш вазиятларнинг гувоҳи 
бўлиб, бирор сўз айтишга ожиз 
қоляпти киши. Айтайлик, Бўка 
туманида вояга етмаган қизни 
ўз аммаси калтаклаб, умрига 
зомин бўлгани ёки Қашқадарёда 
ўсмир қиз ўз отаси томонидан 
тажовузга учрагани, касалхона 
зинаси тагида қолдириб кетилган 
20 кунлик гўдак.. .  

Афсуски, бу рўйхат тобора 
бир-бирига уланиб боряпти. 
Энг ачинарлиси, шундай улуғ 
— Рамазон кунларида, саховат 
ва эзгуликлар улашиладиган 
дамларда бундай қабиҳ ишларни 
амалга ошираётган кимсаларни 
“одам” деб аташга тил бормайди, 
ҳатто.  

Баъзан бундай воқеаларни 
қисқа сартларда ўқиймиз-да, 
ачинганнамо бўлиб, кейинги 
хабарларга ўтиб кетамиз. 
Аммо ўз жигарбандига, пушти 
камаридан бўлган фарзандига 
кўрсатилаётган зулм, аёвсиз 
муносабатнинг илдизини топиш, 
керак бўлса, таг-томири билан 

суғуриб ташлаш керак. Ахир 
бугун яқинлари хўрлаётган ҳар 
бир бола юртнинг ривож топиши, 
мамлакатнинг эртанги равнақида 
муҳим ўзгаришлар ясаши 
мумкин. 

Шу маънода қонунчилигимиз-
да болаларнинг ҳақ-ҳуқуқларини 
ҳимоя қилиш, уларга зарар етказ-
ганларга жазо тайинлаш тизими 
қатъий белгилаб қўйилган. Бун-
дан бироз хотиржам тортишимиз 
мумкин. Лекин асосий эътиборни 
салбий ҳолатларни рўй беришидан 
олдин бартафар этишга қаратиш 
мақсадга мувофиқ бўларди. 

Касб тақазосидан маҳалла 
раиси, хотин-қизлар фаоли 
билан  суҳбатлашганимизда, 
аксарият ота-оналар пул топиш 
илинжида хориж давлатларига 
чиқиб кетаётиб, 2-3 нафардан 
фарзандини бобо-бувиси 
ёки қариндош-уруғларига 
қолдирётганини айтади. Бу 
қанчалик тўғри ёндашув? 
Фарзандига берадиган меҳр-
муҳаббатни пулга алмашиш 
тўғрими? 70-80 ёшга яқинлашиб 
қолган кексалар набирасининг 
таълим-тарбиясига қанчалик 
қувват топа олади? Қолаверса, 

ота-онаси ташлаб кетган болага 
қайси қариндоши чин дилдан 
меҳр беради? Фақатгина 3-4 сўм 
пул илинжида олдига овқатини 
қўйиши мумкин, холос. 

Наҳотки, келажаги учун пул 
кераклигини тушунган ота-она 
бир кун келиб болаларнинг 
меҳрига муҳтож бўлишини 
тушуниб етмаётган бўлса?!

Мавзу юзасидан фикр 
ва мулоҳазаларнинг адоғи 
кўринмайди. Нима бўлганда 
ҳам, биринчи навбатда, ота-она 
зиммасидаги масъулиятни ҳис 
қилиши шарт. Дунёга келтирган 
зурриёдининг тақдири, қалбидаги 
кечинмаларини ўз манфаатлари 
йўлида бир четга суриб 
қўйишга ҳеч кимнинг ҳаққи 
йўқ. Шу билан бирга, “маҳалла 
еттилиги” ходимлари ҳисобот ва 
йиғилишлардан ортиб, оилалар 
билан кўпроқ ишлашини давр 
талаб қилмоқда. Улар ҳудудидаги 
ҳар бир оиланинг яшаш шароити, 
муҳити билан яқиндан таниш 
бўлса, носоғлом муҳитда вояга 
етаётган фарзандлар тақдирига 
ўзида дахлдорлик ҳис қилса, 
кўплаб кўнгилсиз вазиятларнинг 
олди олинган бўларди.

Шаҳноза РАҲИМХЎЖАЕВА,

“Mahahlla” мухбири.

Наҳотки, 
келажаги учун 
пул кераклигини 
тушунган ота-она 
бир кун келиб 
болаларнинг 
меҳрига муҳтож 
бўлишини 
тушуниб етмаётган 
бўлса?!

Дарахтнинг гулига, 
ўсимлик ҳидига 
аллергиянгиз бўлса...

баъзи кишиларда 
аллергик реакцияларни 
келтириб чиқаради.

Қолаверса, бу фаслда 
ҳавода тарқалган 
гулчанглар, чанг ва 
моғор миқдори ортиши 
кузатилади. Оқибатда 
аксириш, бурун битиши 
ва қичишиши ёки 
кўп миқдорда оқиши, 
кўзларнинг шишиши, 
ёшланиши ва баъзан 
йўтал каби аломатлар 
билан баҳорги аллергия 
белгилари намоён 
бўлади. Шунингдек, 
тери кўчиши, қичишиш, 
қуруқлашиш, қизариш 
ва ундаги қизғиш 
тошмалар хасталикка хос 
аломатлардир.

Бундай вазиятда, 
албатта, аллерголог 
мутахассисга мурожаат 
қилиш лозим. Чунки 
ўзбошимчалик билан 
даволаниш аллергияни 
кучайтириши ёки бошқа 
касалликларни келтириб 
чиқариши мумкин. 

Аввало, беморда 
кузатилаётган 
симптомлар аллергия 
белгиси эканини махсус 
қон тaҳлили ёрдaмидa 
аниқлаш лозим. IgE 
тecти — шулардан бири. 
Бундай текширув учун 
ҳозир марказимизда 
юқoри тeзликкa эгa 
ва бир вaқтнинг ўзидa 
200 дан ортиқ турдаги 
аллергенларни аниқлай 
оладиган aвтoмaт 
иммунoфeрмeнт 
aнaлизaтoри — “Alisei” 
қурилмасидан 
фойдаланилмоқда. 
Таҳлил жавоблари 
чиққач, натижаларга кўра, 
муолажалар белгиланади.

Илмира РОЗИҚОВА,
Республика 
ихтисослаштирилган 
аллергология 
ва клиник 
иммунология
илмий-амалий 
тиббиёт маркази 
директори.

кетган, гуллар яхши ривож 
топиши учун кузда барг ва 
хазонларни ерга кўмиб, 
табиий ўғит тайёрлашади. 
Баҳорда уларни ғалвирдан 
ўтказиб, керакли озуқа 
моддалари билан бойитади. 
Ана ундан кейин шода-шода 
бўлиб очилади-да гуллар. 

Ҳудудимиздаги аксарият 
хотин-қизлар гулчилик 
билан шуғулланиб келяпти. 
Кўпчилигига ота мерос касб 
ҳисобланади. Аввал помидор, 
булғор қалампири, бақлажон 
каби сабзавот кўчатларини 
етиштириб юрганлар бу 
соҳанинг сердаромад 
эканини билиб, шу 

йўналишни танлашга қарор 
қилишди. Эътиборли жиҳати 
шундаки, гулга йил бўйи 
харидор топилади. Иссиқхона 
шароитида 12 ой давомида 
етиштириш мумкин. Тури 
ва навига қараб, 10 минг 
сўмдан 1-2 миллион сўмгача 
сотилади. Ҳар бирининг 
ўз ишқибозлари бор. 

Қирғизистон, Тожикистон, 
Туркманистон каби қўшни 
мамлакатларга экспорт 
қилаётганлар анчагина.        

Мана, 6 йилдан буён 
маҳалламизда ажралишлар 
йўқ. Бунинг асосий сабаби 
ҳамма меҳнат билан банд. 
Фойдали иш қилиш, даромад 
топиш илинжида. 2023 йилда 
ишсизликдан ҳоли ҳудуд 
бўлдик. Айниқса, аёлларимиз 
тиниб-тинчимайди. Қўли 
гул чеварларимиз жуда 
кўп. Боласини бешикка 
белаб туриб, ишини 
битириб олишади. Ўзимни 
3 нафар келиним ҳам тайёр 
бичилган эркаклар костюм-
шимларини тикиб, дазмоллаб, 
буюртмачига топширади.   

Бундан ташқари, 
маҳалламизда 10 та 
кичик тикув корхоналари 
фаолият юритади. У ерда 
40-50 нафар хотин-қизлар 
фаолият олиб боради. Тайёр 
маҳсулотларни Тошкент ва 
Қўқон бозорларига етказиб 
беришяпти. 

Ҳудудимиз 12 та кўчадан 
иборат. Ҳар бирига намунали 
хотин-қизларни масъул қилиб 
бириктириб қўйганмиз. Бирор 
оилага маслаҳат ва йўл-йўриқ 
керак бўлиб қолса, дарров 
бизга етказади. Кунига 
қайта-қайта қўнғироқлашиб, 
вазиятдан хабардор қилиб 
туришади. Ҳамма бахтли 
ва тинч яшаши учун доим 
ҳаракатдамиз.

София АКРОМОВА,
Наманган туманидаги
“Наврўз” маҳалласи 
хотин-қизлар фаоли.

Саҳобат 
Нуриддинова 
30 сотихга яқин 
томорқада 
турли-туман 
гул навларини 
етиштириб, 
йилига 50-60 
миллион сўмдан 
кўпроқ соф фойда 
топади. 50 нафар 
хотин-қизларнинг 
даромад топишига 
ўз ҳиссасини 
қўшиб келмоқда.

Эътиборли жиҳати 
шундаки, гулга 

йил бўйи харидор 
топилади. Иссиқхона 

шароитида 12 ой 
давомида етиштириш 

мумкин.

БИЛДИРИШ:
Газетанинг келгуси сони

2024 йил 20 апрель санасида чоп этилади.


